
Къэбэрдей-Балъкъэрым и Iэтащхьэми Темрезов Борис-
пий СулътIан-Хьэмид и къуэм республикэм и къэрал 
нагъыщэр – «За заслуги перед Кабардино-Балкарской 
Республикой» Орденыр къызэрыхуигъэфащэмкIэ Унафэ 
къыдигъэкIащ, Iэпи щIидзащ.

«Къэрэшей-Черкесымрэ Къэбэрдей-Балъкъэрымрэ 
лIыщIыгъуэ куэд мэхъури зэныбжьэгъугъэ хабзэр къа-
докIуэкI, экономикэ, социальнэ, щэнхабзэ я лъэныкъуэ-
кIэ купщIафIэу зэдолажьэ. Тхыдэм и лъэхъэнэ зэхуэмы-
дэхэм дэ сыт щыгъуи дызэбгъэдэту, дызэгъусэу сыт 

ЦIыхубэ фIыщIэ 

Абы хэтащ Къэрэшей-Черкесым и 
ЦIыхубэ ЗэIущIэм (Парламентым) и тхьэ-
мадэ Иванов Александр, Къэрэшей-
Черкесым и Iэтащхьэмрэ и Правительст-
вэмрэ я Администрацэм и УнафэщI Уэз 
Мурат, Къэрэшей-Черкесым и хэхакIуэ ко-
миссэм и унафэщI Абазалиевэ Ларисэ, 
Федеральнэ Шынагъуэншагъэ къулыкъум 
(ФСБ-м), къэралкIуэцI IуэхухэмкIэ Мини-
стерствэм (МВД-м), къызэрымыкIуэ Iуэху-
хэмкIэ Министерствэм (МЧС-м) Къэрэ-
шей-Черкесым щаIэ къудамэхэм я уна-
фэщIхэр. 

— Гъатхэпэм (мартым) и 15-17 махуэ-
хэм зэхэтынущ Урысей Федерацэм и Пре-
зидентым и хэхыныгъэхэр. Ар Урысей 
Федерацэм и хэхакIуэ бэзым и политикэ 
къэхъугъэ нэхъыщхьэ къудейкъым. Ар 
мыхьэнэшхуэ зиIэ Iуэхущ дэ псомкIи, 
къэралым щыпсэухэмкIи. Президентыр 
щыхэтхкIэ, белджылы дощI ди Хэкум адэ-
кIэ игъуэтыну зыужьыныгъэм и кIуэра-
бгъур, ди сабийхэм я къэкIуэнумрэ ахэр 
къэрал лъэщым, шынагъуэншэм щыпсэу-
ну лъэкIыныгъэ зэраIэмрэ, — жиIащ 
Темрезов Рэшид.

ЗэхэтыкIэр хъумэным

Абы хэтащ КъЧР-м и 
ЦIыхубэ ЗэIущIэм (Парла-
ментым) и депутатхэу Щына-
хъуэ Кърым, Гуэнэ Игорь, 
Къардэн Фатимэ, "Зыуэ щыт 
Урысей" партым и хэгъуэгу 
исполкомым и тхьэмадэ 
Джамбаев Руслан, респуб-
ликэм промышленностым-
кIэ, энергетикэмрэ тран-
спортымрэкIэ и Министер-
ствэм и лэжьакIуэхэр, «Мой 
бизнес» купсэм, жылагъуэ 
зэгухьэныгъэхэм хэтхэр.

Шэшэн Республикэм и 
Парламентым и тхьэмадэ, 
Урысейм и ЛІыхъужь Дау-
дов Магомед ди щІына-
лъэм щыхьэщІащ. 

Шэшэн Республикэм и 
Іэтащхьэ, Урысейм и ЛІы-
хъужь Кадыров Рэмзан и 
унафэкІэ, Урысей къэралы-
гъуэм зегъэужьынымрэ гъэ-
быдэнымрэ, узыншагъэр 
хъумэнымрэ медицинэ щІэ-
ныгъэмрэ хэлъхьэныгъэ-
шхуэ зэрыхуищІам къы-
хэкІыу, Къэрэшей-Черкесым 
зэІэзапІэ-зыгъэхъужыпІэ 
купсэм и дохутыр нэхъы-
щхьэ Бориспий СулътІан-
Хьэмид и къуэм хэгъуэгум 

Республикэм и Iэтащхьэ Темрезов Рэшид иригъэкIуэкIащ Къэрэшей-Чер-
кесым хабзэ зэхэтыкIэр щыхъумэнымкIэ щыIэ Координационнэ зэIущIэм и зэ-
хуэс. Ар теухуат хэхыныгъэхэр щагъэхьэзырымрэ щекIуэкIымрэ хабзэ зэхэты-
кIэр къызэфIэгъэкIыным.

Зыуэ щыт Урысей партым  иригъэжьа  «Выбирай своё» проектым ипкъ иту,  
Хьэбэз жыпс заводым «Технологие зыужьыныгъэ:  дакIэлъымыжэу дазэрыте-
жын» зи фIэщыгъэцIэ  зэIущIэ  щекIуэкIащ.

ГуащIэр зэхэзыщIыкI

ЗэIущIэм ипэ къихуэу, хьэ-
щIэхэм зыщагъэгъуэзащ за-
водым къыдигъэкI продук-
цэм, иужьрей илъэсхэм зы-
ужьыныгъэу абы игъуэ-
там. Абы нэхъ куууэ щигъэ-
гъуэзащ заводым и гене-
ральнэ унафэщI КIытIэ Ас-
лъэн. IуэхущIапIэм къызэ-
щIиубыдэ цех зыбжанэм 
къыщIагъэкI продукцэм, 
къагъэсэбэп технологиещIэ-
хэм, лэжьыгъэ зэкIэлъы-
кIуэкIэм къахутепсэлъы-

хьащ унафэщIыр.
Илъэс 30 хъуауэ  лажьэ 

заводым къэралым и  ухуэ-
ныгъэ сатум и лъэр быдэу 
щигъэуващ.  Иджырей зэ-
маным мыбдежым къыщы-
щIагъэкI ухуэныгъэ пкъы-
гъуэ 40-м щIигъу, нэрыбгэ 
400-м нэхърэ нэхъыбэ що-
лажьэ. IуэхущIапIэр нэхъ 
лъэрыхь зэрыхъур, зэрефIа-
кIуэр нэIурыт яхуэхъуащ 
къеблэгъахэм.  

Заводым и къызэгъэпэ-
щакIуэ, унафэщIхэм я Со-
ветым и тхьэмадэ Аргун 
Олег заводым лэжьыгъэр 
зэрыщаухуэм, зэрекIуэкIым, 
«лэжьапIэт-лэжьакIуэ» зэ-
хущытыкIэхэм къытепсэ-
лъыхьащ.

— Заводым и лэжьыгъэр 
зэрыдухуэ лъандэрэ ди пщэ-
рылъ нэхъыщхьэщ лэжьа-
кIуэм и гуащIэм хуэфащэ 
пщIэр лъыгъэсыжыныр. Лэ-

жьакIуэ гупым я пащхьэ 
щыдиIэ социальнэ жэуаплы-
гъэр зэрытIыгъыным ды-
хущIокъу. Ди IуэхущIапIэм 
лъэкIыныгъэу нобэ иIэр зи 
фIыщIэр  лъэпкъ куэду зэхэт 
ди лэжьакIуэ гупращ, — 
къыхигъэщащ Аргун Олег.

УнафэщIым жиIам и щы-
хьэту, хьэщIэхэм зыщагъэ-
гъуазэ лэжьакIуэ гупым я 
шхапIэ зэтегъэпсыхьам, зы-
гъэпсэхупIэ щIыпIэм — псы-
утх зыхэт утыку дахэм, 
видеоэкранкIэ къызэгъэ-
пэща сценэм, щысыпIэхэм. 
Псори цIыхум и гур къэ-
зыIэтын,  и лэжьыгъэр хуэ-
зыгъэтыншын Iэмалщ.

«Зыуэ щыт Урысей» пар-
тым къыбгъэдэкIыу Гуэнэ 
Игорь «Выбирай своё» про-
ектым и нагъыщэмрэ (вым-
пел) «Добросовестный ра-
ботодатель» сертификатым-
рэ хуигъэфэщащ Хьэбэз 

жыпс заводым. Къыхэгъэ-
щыпхъэщ хэгъуэгум деж 
щыяпэрейуэ мы заводым ар 
зэрылъысар. 

— «Выбирай своё» проек-
тым и мыхьэнэщ произво-
дителым и лэжьыгъэр къы-
хэтлъытэныр. Абы къинэ-
мыщIауэ, гу ялъыттэн хуейщ 
къызэрыкIуэ лэжьакIуэхэм: 
абыхэм я пщIэр Iэтыным, 
я гуащIэдэкI лэжьыгъэр 
тхъумэным, дгъэгушхуэ-
ным. Мы нагъыщэхэм я 
купщIэр — лэжьакIуэ гуп-
хэм, гуащIэдэкIым и вете-
ранхэм, гуащIэдэкIым и 
цIыхум  я пщIэр едгъэгъуэ-
тыжынращ. Абы ехьэлIауэ 
Аргун Олег, абы къызэри-
гъэпэща заводым лъэкI къи-
гъанэкъым, — къыхигъэ-
щащ депутатым.

АСЛЪЭНЫКЪУЭ Мадинэ

— Иужьрей зэманым   
жылагъуэ кІэлъыплъыны-
гъэр сыт хуэдэ хэхыны-
гъэми къыщагъэсэбэп. Хэ-
гъуэгухэм къыщагъэщІащ 
жылагъуэ штабхэр, элек-
торальнэ экспертхэр мэ-
лажьэ, — жиІащ НОМ-м хэт 
эксперт, КъЧР-м и Жылагъуэ 
палатэм и эксперт гупым 
и унафэщІ Щербинэ Еленэ.

Жылагъуэм къыбгъэдэ-
кІыу хэхыныгъэхэм кІэ-
лъыплъыныгъэр къыщызэ-
гъэпэщынымкІэ хэгъуэгу 
нэхъ пашэхэм Къэрэшей-
Черкесыр зэрахэтыр, кІэлъы-
плъыныгъэхэр нэхъ лъэры-
хьу къыздызэгъэпэща къэ-
ралу Урысейр зэрыщытыр, 
жылагъуэ кІэлъыплъакІуэм 
ехьэлІа хабзэхэр фІыуэ зэ-
рылажьэр къыхигъэщащ 
республикэм и Жылагъуэ па-
латэм хэт Кургинян Гарик. 

ЗэІущІэм хэтхэр жыла-
гъуэ кІэлъыплъыныгъэхэр 
хэхыныгъэхэм къызэрыща-
гъэсэбэпынум теухуауэ 
Брод Александр и «Золо-
той стандарт» къэпсэлъэ-
ныгъэм халъхьа зэхъуэкІы-

Хабзэр и лъабжьэу

Ищхъэрэ-Кавказ къэрал академием КъЧР-м и Жылагъуэ штабым зэІущІэ 
щригъэкІуэкІащ. Абы хэтащ УФ-м и Президентым егъэщІылІауэ лажьэ, граждан 
жылагъуэмрэ цІыхум и хуитыныгъэхэмрэкІэ Советым и тхьэмадэ Брод Алек-
сандр, НОМ-м и экспертхэр, мобильнэ, мониторинг, юридическэ, хъыбарегъащІэ 
гупхэм хэтхэр, жылагъуэ кІэлъыплъакІуэхэм я егъэджакІуэ — гъэсакIуэхэр. 

ныгъэхэм хуаІэ гупсысэ-
хэмкІэ зэдэгуэшащ. Зэхъуэ-
кІыныгъэхэр халъхьэным 
щхьэусыгъуэ хуэхъуащ хэ-
хыныгъэхэм махуищ зэры-
траухуар, хэхыпІэхэм жур-
налистхэр зэрыщылэжьэнум, 
зэманым къигъэув щыты-
кІэхэр.

Абы пэджэжу къэпсэ-
лъащ КъЧР-м и ХэхакІуэ ко-
миссэм хэт Джанкезов Ре-
нат икІи къыхигъэщащ «Зо-
лотой стандарт»-м журна-
листхэм ятеухуауэ зэхъуэ-
кІыныгъэ зэрыхалъхьар зэ-
рыфІэигъуэ дыдэр. 

— «Золотой стандарт»-м 
халъхьа зэхъуэкІыныгъэ-
хэм щыгъэнэІуащ хэхыны-
гъэм хэтынымкІэ жуналис-
тыр а ІэнатІэм зэрыпэры-

тауэ щытын хуей пІалъэр, 
зытетыпхъэ хабзэ-бзыпхъэ-
хэр. А псори щхьэпэнущ 
хэхыныгъэ кампанэр бэІу-
тІэІуншэу екІуэкІыным, — 
жиІащ Джанкезовым. 

ЗэІущІэм хэтхэм видео-
конференц зэпыщIэныгъэм 
тету закъыхуигъэзащ Брод 
Александр. Абы къыхигъэ-
щащ хэхыныгъэ кампанэр 
республикэм фІагъ лъагэ 
иІэу зэрыщекІуэкІыр, цІыху-
бэ хъыбарегъащІэ Іэмалхэм 
хэхыныгъэхэм деж къалэ-
нышхуэ зэрахьыр.

— УФ-м и Президент 
хэхыныгъэхэр йокІуэкІ ды-
зижагъуэ хамэ къэралхэм 
я текъузэныгъэ къызэры-
мыкІуэхэм, хъыбар нэпцІ-
хэр къэгъэщІыным и бжьым 

щІэту. Апхуэдэ щытыкІэ зэ-
хэщІыхьам деж хабзэм ды-
тетыным и мыхьэнэр нэхъ-
ри хохъуэ. Жэуаплыгъэ ин 
яхь хэхыныгъэхэм хэлэ-
жьыхьыну журналистхэм. 
Абыхэм къатохуэ хэхыны-
гъэ кампанэр, хэхыгъуэ ма-
хуэхэр зэрекІуэкІым къы-
зыхуэтыншэу, гурыІуэ- 
гъуэу жылагъуэр, цІыхухэр 
щагъэгъуэзэныр, езыхэми 
хабзэр щыпкъэу яцІыху-
нымрэ ягъэзэщІэнымрэ. 
ЕхъулІэныгъэ! Хэхыныгъэ 
зэІуха, нэІурыт, хабзэр зи 
лъабжьэ! — псалъэхэмкІэ 
республикэми, хэхыныгъэ 
кампанэм хэлэжьыхь дэтхэ-
нэми къехъуэхъуащ Брод 
Александр. 

ТУАРШЫ Ирэ    

Ди къэралым и ЛIы-
щхьэ Путин Владимир яIу-
щIащ «Урысейм и пашэ-
хэр» зэпеуэм щытекIуахэм. 
ЗэIущIэм ирагъэблэгъахэм 
яхэтащ СВО-м псэемыблэ-
жу зи къулыкъур щезы- 
хьэкI, Къэрэшей-Черкесым 
щыщ Аккао Iэмир. 

«Урысейм IэщэкIэ Узэда 
и къарухэм къулыкъу щи-
щIэну хыхьэн ипэ, Iэмир 
щылэжьащ «Южный» агро-

«Урысейм и пашэхэр»

Президентым IущIащ
комбинатым, итIанэ Чер-
кесск дэт «Газпром газо-
распределение Черкесск» 
организацэм и зы къулы-
къум и унафэщIым и къуэ-
дзэ IэнатIэр зэрихьащ. «Уры-
сейм и пашэхэр» зэпеуэм 
тIэунейрэ хэтащ, абы и су-
перфиналистуи щытащ.  

Iэмир Президентыр зэ-
рыщигъэгъуэзамкIэ, моби-
лизацэкIэ къулыкъум яшэ-
ну тхылъ къыщыIэрыхьэм, 

ауи чэнджэщ къихьакъым, 
унафэ захуэ къэхьынымкIэ 
къыщхьэпэжащ и джэлэсым-
рэ къулыкъум щищIам щы-
гъуэ зригъэгъуэта цIыхухъу 
хьэл-щэн нэсхэмрэ.  

ИджыкIэ Iэмир ебгъэ-
рыкIуэ батальоным и ко-
мандирщ, уIэгъэ нэужьым 
и хэку къигъэзэжауэ зы-
щегъэхъуж. Iэмир Президен-
тым фIыщIэшхуэ хуищIащ, 
зыхыхьэн и гугъэ «ЛIы-

хъужьхэм я зэман» феде-
ральнэ программэр къызэ-
ригъэщIам папщIэ. Дэ ди 
лъэныкъуэкIэ, къыдэлъы-
тауэ хъуар ди щIалэм хуэт-
щIэну, дыдэIэпыкъуну ды-
хьэзырщ!» — щитхащ Тем-
резов Рэшид телеграм-ка- 
налым. 

Зыгъэхьэзырар
ЛЫХЬ Тимурщ

Абы къигъэлъэгъуащ псоми ди зэхуэ-
дэу щыт къалэныр — хэхыныгъэхэр къы-
щыгъунэгъу махуэхэмрэ ахэр щекIуэ-
кIымрэ цIыхухэм я хэхыныгъэ хуитыны-
гъэхэр ягъэзэщIэныр къызэфIэдгъэкIы-
ныр, жылагъуэ Iэдэбымрэ ди цIыхухэм я 
шынагъуэншагъэмрэ къызэдгъэпэщыныр.

Жэуаплыгъэ зэгъэза цIыхухэм зэIу-
щIэм хэIущIыIу щащIащ хэхакIуэ комис-
сэр хэхыныгъэхэм зэрыхуэхьэзырыр, жы-
лагъуэ зэпIэзэрытыныгъэмрэ цIыхухэм я 
шынагъуэншагъэмрэ къызэгъэпэщыным 
хуэгъэзауэ къэрал унафэщI къулыкъухэр, 
хэхакIуэ комиссэр, шынагъуэншагъэ, ха-
бзэхъумэ къулыкъухэр, МЧС-р зэрызэдэ-
лажьэр, щытыкIэр и пIэ къигъэкIыныр 
къэмыгъэхъуным хуэгъэзауэ зэрахьэ Iэ-
малхэр. 

ЗэIущIэм къыпэкIуахэмкIэ наIуэ ящIащ 
жылагъуэ-политикэ щытыкIэр гъэбыдэ-
ным, хэхыныгъэхэм хэт псоми, республи-
кэм щыпсэухэм я шынагъуэншагъэр къы-
зэгъэпэщыным хуэунэтIауэ дыщIагъуж 
Iэмал гуэрхэр.

КъЧР-м и Iэтащхьэмрэ и 
Правительствэмрэ я пресс-къулыкъу

и нагъыщэ лъапІэр – Кады-
ров Ахъмэт и цІэкІэ щыІэ 
Орденыр къритащ.

«ФІыщІэ хузощІ Рэмзан 
Ахъмэт и къуэм къысхуи-
гъэфэща нагъыщэ лъапІэм 
папщІэ! Къэрэшей-Черке-
сымрэ Шэшэн щІына-
лъэмрэ щыпсэу лъэпкъхэм 
я зэныбжьэгъугъэ зэхущы-
тыкІэр нэхъри гъэбыдэ-
ным и хэлъхьэныгъэхэм 
ящыщ зыуэ ар къызолъытэ. 

хуэдэ гугъуехьри къызэднэкIащ, къуэш хэгъуэгухэмрэ 
псоми ди зэхуэдэ ди Хэкумрэ я зыужьыныгъэм дыхуэ-
лэжьащ. Хэгъуэгухэм я зэдэлэжьэныгъэр гъэбыдэным-
кIэ нэхъыщхьэу щытар, ноби къэнэжыр цIыхухэращ.

Си къуэшым — Къэбэрдей-Балъкъэрым и Iэтащхьэ —
КIуэкIуэ Казбек — фIыщIэ хузощI си щхьэкIэ сыт и лъэ-
ныкъуэкIи щапхъэ къысхуэхъу Бориспий СулътIан-
Хьэмид и къуэм гуащIэдэкI лэжьыгъэм уасэшхуэ къызэры-
ритам папщIэ», — КъЧР-м и Iэтащхьэ Темрезов Рэшид 
телеграм-каналым щиIэ и напэкIуэцIым щитхащ.    

Жылагъуэ палатэм къикIыу

Зэкъуэтыныгъэр —
 къалэн пажэщ

ЗэIущIэ

Гулъытэ

Къэрэшей-Черкесым и министрхэр, хэгъуэгум и Пра-
вительствэм и тхьэмадэ Аргун Мурат щIыгъуу, хэтащ 
гъэ кIыхьагъым лажьэ «Архъыз» курортыр транспорт 
IэмалхэмкIэ Iэгъуэ щIыным теухуа зэIущIэм. Ар иригъэ-
кIуэкIащ Урысей Федерацэм экономикэ зыужьыныгъэм-
кIэ и министрым и къуэдзэ Назаров Сергей.

Хэплъахэщ Къэрэшей-Черкесым и щIыналъэм транс-
порт инфраструктурэ проектхэр щыгъэзэщIэным епха 
упщIэхэм.

КъЧР-м и Правительствэм и тхьэмадэр къытепсэ-
лъыхьащ республикэм щаухуэну кхъухьлъатэтедзапIэм 
и проектыр зэрызэхалъхьэнур зэрагъэбелджылам.

КъЧР-м и Іэтащхьэр гъатхэпэм 
(мартым) и 14-м УФ-м и Президент 
хэхыныгъэхэм республикэм щылэ-
жьэну УИК-хэр щІиплъыкІащ. 

Хэгъуэгум и лІыщхьэр щыІащ 
Абазэ районым хыхьэ Псыжь къуа-
жэм дэт щэнхабзэмкІэ Унэр, къип-
лъыхьащ хэхыныгъэхэр здекІуэкІы-
ну пэшхэр. Зи №74-нэ хэхыпІэ участ-
кэм и пашэ ПщнатлІэ Маринэ зэры-

Гъатхэпэм и 5-м КъЧР-м 
и Жылагъуэ палатэм лъэпкъ, 
дин зэгурыІуэныгъэм и лъа-
бжьэр гъэбыдэным, унагъуэ 
фІыгъуэхэр республикэм 
нэхъри щыгъэбэгъуэным 
теухуа «Іэнэ хъурей» зэІу-
щІэ щекІуэкІащ.  

Абы хэтащ КъЧР-м и 
Іэтащхьэмрэ и Правительст-
вэмрэ я администрацэм и 
УнафэщІым и къуэдзэ Ху-
биев Марат, ЦІыхубэ ЗэІу-
щІэм (Парламентым) хэт де-
путатхэр, Министерствэ зэ-
хуэмыдэхэм я пашэхэр, 
ЗАГС Управленэм и уна-
фэщІыр, динырылажьэхэр, 
республикэм и районхэм я 
администрацэхэм къабгъэ-
дэкІа лІыкІуэхэр, жылагъуэ 
ІуэхущІэхэр, республикэм и 
СМИ къудамэхэм къэс я 
журналистхэр.

Ляшовэ Еленэ пэублэ 
псалъэкІэ къыхигъэщащ къа-
Іэта псалъэмакъымрэ ар зы-
траухуа зэІущІэмрэ я мы-
хьэнэр. 

— Лъэпкъ куэду зэхэт 
ди къэрал уардэм и зэкъуэ-
тыныгъэр дгъэбыдэныр, 
жылагъуэм зэгурыІуэны-
гъэр дяку дэлъыныр — къэ-
рал политикэм и къалэн 
пажэщ. Абы теткІэрэ, жы-
лагъуэ палатэм, зыгъэза-
щІэ властым, жылагъуэ зэ-
гухьэныгъэхэм, динырыла-
жьэхэм, псоми Іуэхуу зэ-
дэтхьыр мащІэкъым, Къэрэ-
шей-Черкесым мамыры-
гъэмрэ зэгурыІуэныгъэмрэ 
щыIэным папщІэ, — жиІащ 
хэгъуэгум и Жылагъуэ па-
латэм и пашэм.

КхъухьлъатэтедзапIэ

Проект

Проект

Ди лъэпкъхэм къэхъу-
къащІэ зэхуэмыдэхэм еп-
хауэ зэхуэдэ гъащІэ къа-
гъэщІащ. Апхуэдэщ ди хэ-
куэгъухэр зыпхыкІа де-
портацэ гъэунэхуныгъэр. 
Иужьрей илъэсхэм къигъэ-
лъэгъуащ хэку цІыкІум хуэ-
лэжьэнымрэ Хэкушхуэр егъэ-
фІэкІуэнымрэ ди цІыхухэр 
нэхъри зэрызэкъуигъэувар.

Зэкъуэш лъэпкъхэм я 
нэхъыжьхэм я лІыкІуэхэр – 

абы и щапхъэфІщ. Ноби 
Къэрэшей-Черкесымрэ Шэ-
шэн Республикэмрэ икІа 
зауэлІхэм лІыхъужьыгъэ 
яхэлъу ди къэралым и хьэ-
лэмэтхэр яхъумэ, Хэкум 
хуэпэжу щытын, зэкъуэ-
шыныгъэм пщІэ хуэщІын, 
хэгъуэгу зэпыщІэныгъэхэр 
гъэбыдэн зэрыхуейм ды-
хуэзыгъасэ нэхъыжьхэм 
щапхъэ къытрах», — жиІащ 
зи щIыхьыр къыхагъэщам.

Мэлылым елэжьыныр зи купщІэ проектыр ягъэза-
щІэкІэрэ, Черкесск къалэм дэта «Кавказ-мясо» заводыр 
зэрагъэзэхуэжщ, щІэуэ зэтрагъэпсыхьыжри, «Дамате» 
компанэм и лэжьыгъэр иригъэжьащ.

2023 гъэм къриубыдэу заводым лэжьапІэ къыща-
гъуэтащ нэрыбгэ 300-м. Проектыр зэрыпхагъэкІрэ, за-
водми лэжьапІэ IэнатIэ 600 къыщызэІуахащ. Лэжьа-
пІэщІэхэр къыщагъэщІащ езы заводми, мэлхъуныгъэм 
телажьэ хъызмэтхэми. 

Къэралым и Пашэм Федеральнэ ЗэІущІэм Зэрызыхуи-
гъэзам къыщыхигъэщащ мэкъумэш хъызмэтым дэІэ-
пыкъуныгъэ егъэгъуэтыным дяпэкІи зэрыпащэнур», — 
телеграм-каналым щетх КъЧР-м и Іэтащхьэм.  

ДяпэкIи пащэнущ
КъЧР-м и Iэтащхьэмрэ и 

Правительствэмрэ я пресс-къулыкъу

жиІамкІэ, хэхыпІэхэр къызыхуэтын-
шэу хэхыныгъэхэм хуэхьэзырщ. 

Участкэм къызэщІеубыдэ хэхакІуэ 
мини 2. Къызэрагъэпэщащ унагъуэ-
хэм деж Іэ щегъэІэтын лэжьыгъэри.  

Дэтхэнэ хэхакІуэми и граждан 
къалэнхэр тыншу игъэзэщІэным 
нэхъри зэрыщхьэпэныр и купщІэу, 
хэхыпІэ участкэхэм къыщызэгъэ-
пэщащ кандидатхэм ятеухуа хъы-

бархэр, нэгъуэщІхэри здыщыгъэлъэ-
гъуа стендхэр. Бюллетенхэр зыра-
дзэну урнэхэр, хэхакІуэхэр зыщІы- 
хьэну кабинэ цІыкІухэр — псори хэ-
хыныгъэм хуагъэхьэзыращ. 

Республикэм и УИК псоми хуэдэу, 
мыбдежми къыщызэрагъэпэщащ ви-
деокІэлъыплъыныгъэ Іэмал къулей-
хэр. Участкэм щылэжьэнущ жыла-
гъуэ кІэлъыплъакІуэхэр, кандидат-
хэм, политикэ парткхэм къабгъэдэ-
кІа кІэлъыплъакІуэхэр. 

ЕЗАУЭ Маринэ

Зыщигъэгъуэзащ

Жылагъуэр лэжьапІэ-
кІэ къызэгъэпэщынымкІэ  
КъЧР-м и къэрал Управ-
ленэм и унафэщІ Къу-
мыкъу Хъызыр респуб-
ликэм и цІыхубэ хъыба-
регъащІэ Іэмалхэм я жур-
налистхэм яІущІащ. 

Зэпсэлъэныгъэр теу-
хуауэ щытащ цІыхухэм 
лэжьапІэ къахуэгъуэты-
нымкІэ мы гъэм екІуэкІы-
ну жармыкІэм. 

— УФ-м и Президентым 
и унафэр дгъэзащІэкІэрэ, 
лэжьапІэншагъэр дгъэмэ-
щІэныр и купщІэу, лэжьа-
пІэ жармыкІэхэр идогъэ-
кІуэкІ. Мы гъэм а хабзэ-
фІым тету, «Ярмарка ва-
кансий» жармыкІэр зэхэт-
шэнущ. Ар ІыхьитІу гуэ-
шауэ щытынущ. Хэгъуэгу 
мыхьэнэ зиІэ япэ Іыхьэр 
Черкесск къалэм дэт, Даур 
Аслъэн и цІэр зезыхьэ 
гъуазджэхэмрэ щэнхабзэм-
рэкІэ колледжым мэлы-
жьыхьым и 5-м щекІуэкІы-
нущ. Федеральнэ мыхьэнэ 
зиІэ етІуанэ Іыхьэр мэкъуа-
уэгъуэм и 22-м зэхэтынущ.

Къэрэшей-Черкесым и Iэтащхьэ Темре-
зов Рэшид зэIущIэ дригъэкIуэкIащ Рос-
реестрым Къэрэшей-Черкесым щиIэ къу-
дамэм и унафэщI Батчаевэ Iэминат. 

Я гугъу ящIащ ведомствэм мы гъэм 
илэжьа Iуэхухэмрэ къэкIуэну зэманым къы-
пэплъэхэмрэ. Зытепсэлъыхьа лъэныкъуэ-
хэм ящыщщ ямыгъэIэпхъуэ мылъкур 
(недвижимость) зэрыщIатхэмрэ щIыгухэр 
къызэрагъэсэбэпымрэ. Батчаевэ Iэминат 
къызэрыхигъэщамкIэ, Росреестрым и 
хэгъуэгу Управленэр гъерэтыфIэу ядо-
лажьэ къэрал унафэщI къулыкъухэм, 
Iуэху къадэзыщIэ структурэхэм, муници-
палитетхэм.

Япэми хуэдэу, иджыри нэхъ зэлIалIэр 
бжыгъэ гъэпсыкIэм (цифровизацэм) те-
хьэнымрэ электроннэ хуэIухуэщIэхэр зэ-
тегъэпсыхьынымрэщ. 2023 гъэм Къэрэ-
шей-Черкесыр гъэлъэгъуэныгъэ псомкIи 
ипэкIэ кIуэтащ. НэгъуэщI Iэмалхэм къанэ-
мыщIауэ, ар къыпэкIуащ зыщIэлъэIухэр 
щагъакIуэкIэ, иджырей хъыбарегъащIэ 
технологиехэр къызэрагъэсэбэпым, Управ-

Дин ІуэхущІапІэхэр къы-
щызэІуахым хэтащ КъЧР-м 
и ЦІыхубэ ЗэІущІэм (Пар-
ламентым) и тхьэмадэ Ива-
нов Александр, УФ-м и Фе-
деральнэ ЗэІущІэм Федера-
цэмкІэ и Советым КъЧР-м 
къыбгъэдэкІыу хэт сена-
тор Салпагаров Ахъмэт, 
УФ-м и Къэрал Думэм ди 
хэгъуэгум къыбгъэдэкIыу 
хэт депутат Узденов Сол-
тан, КъЧР-м и Правительст-
вэм и тхьэмадэ Аргун Му-
рат, Ищхъэрэ Кавказым и 
Координационнэ купсэм, 
КъЧР-м и ДУМ-м я тхьэма-
дэ, республикэм и муфтий 
Бердиев хьэжы Исмэхьил, 
Черкесскрэ Пятигорскрэ я 
Архиепископ Феофилакт, 
Парламентым, Правитель-
ствэм хэтхэр, динырылажьэ 
пашэхэр, жылагъуэ Іуэху-
щІэхэр, къалэдэсхэмрэ хьэ-
щІэхэмрэ. 

КъЧР-м и Іэтащхьэ Тем-
резов Рэшид къыбгъэдэ-
кІыу, къызэхуэсахэм захуи-
гъэзащ Иванов Александр. 

— Лъэпкъ зэхуэмыдэхэм 
къахэкІа, дин зэмылІэужьы-
гъуэхэр зезыхьэу ди къэ-   
ралышхуэм щыпсэу цІыху-
бэм зэщІыгъуу и гуфІэгъуи 
и нэщхъеягъуи зэдеІэт. Псо-
ри зэзышалІэр зы Хэкущ, 
зы фІыгъуэщ. Сыт щыгъуи 
зэрыщытащ, зэрыщытщи, 
цIыхубэр Хэкум и хъума-
кІуэу зэкъуоувэ, къэралыр 
щыхуэныкъуэм, — къыхи-
гъэщащ Иванов Александр 
икІи фІыщІэ яхуищІащ рес-
публикэм ислъам, чырис-
тан динхэр мамыру зэрызэ-
дызекІуэм зи фІыщІэшхуэ 
хэлъ Бердиев хьэжы Исмэ-
хьилрэ владыко Феофилакт-
рэ.  

Къызэхуэсахэм ислъам 
диным тету дыуэ яригъэ-
щІащ Бердиев хьэжы Исмэ-
хьил. Иужьым абы и къэ-
псэлъэныгъэм къыщыхи-
гъэщащ къэралми, хэгъуэгу-

Мы гъэм гъатхэпэм и 7-м, республикэ сымаджэщ пщІантІэм къыщызэІуа-
хащ мэжджытрэ члисэрэ. Къыхэгъэщыпхъэщи, апхуэдэр къызэрыхъур закъуэ-
тІакъуэ дыдэщ, чыристан, муслъымэн нэщІ мазэхэм я зэхуаку пІалъэшхуэ дэ-
мылъу, зэтехуэу. Апхуэдэ щытыкІэм нэхъри хэІэтыкІарэ гуапэрэ ищІащ мэж-
джытымрэ члисэмрэ зэщІыгъуу, зы щІыпІэм, нэщІ ихьэгъуэм хуэкІуэу къызэ-
рызэІуахар.  

ЗэIущIэ

Ялэжьам, къапэщытым

«Работа России»

ЛэжьапІэ 
къэзылъыхъуэхэм

КъЧР-м лъэпкъ Іуэхухэм-
кІэ, цІыхубэ коммуникацэ-
хэмрэ печатымрэкІэ и ми-
нистр Есенеев Мурат къы-
хигъэщащ Министерствэр 
къэрал программэхэр гъэ-
зэщІэным текІ имыІэу зэры-
телажьэр, абыкІэ лэжьэгъу-   
рэ дэІэпыкъуэгъурэ къу-
лыкъу псори къазэрыхуэ-
хъур, къытепсэлъыхьащ Ми-
нистерствэм иригъэкІуэкІ 
лэжьыгъэм. Апхуэдэщ щІэ-
блэр хэкупсэ-лъэпкъыпсэу 
гъэсэнымкІэ акцэхэр, «Меж-
культурный диалог 2023» 
зи фІэщыгъэцІэу щыта хэ-
гъуэгукІуэцІ щІалэгъуалэ 
форумыр, «Іэнэ хъурей» зэ-
ІущІэхэмрэ семинархэмрэ, 
журналист лэжьыгъэ нэ-
хъыфІхэм я гъэунэхуныгъэ-
зэхьэзэхуэхэр, нэгъуэщІ куэди. 

Къэрэшей-Черкесым 
къыщызэIуаха промыш-
леннэ производствэхэм я 
фIыщIэкIэ лэжьапIэ Iэна-
тIэщIэ 500 къэунэхуащ. 

Апхуэдэу,  Къэрэшей-Чер-
кесым 2023 гъэр хэгъуэгум 
и Iэтащхьэ Темрезов Рэ-
шид и унафэкIэ промыш-
ленностым и зыужьыны-
гъэм и Илъэсу къекIуэкIа-
ти,  республикэм промыш-
леннэ производствэм те-
гъэпсыхьа хэщIапIи 6 къы-
щызэIуахащ. Ахэр хуэунэ-
тIащ ухуэныгъэ пкъыгъуэ-
хэр къэгъэщIыным, мэкъу-
мэш продукцэм елэжьы-
ным, текстильнэ произ-
водствэм, гидроэнергети-
кэм.

«Жемчужина Кавказа» зи фIэщыгъэцIэ турист 
мафIэгур япэу Къэрэшей-Черкесым къеблэгъэнущ. 
Ди республикэр хагъыхьащ цIэрыIуэ круиз мафIэгур 
здэхьэщIэну щIыналъэхэм. 

«Кавказым и налкъутыр»

«МафIэгум къызэпич 
гъуэгуанэри, зэрыкIуэ щIы-
кIэри гъэщIэгъуэнщ. Апхуэ-
дэу, туристхэм Iэмал яIэщ 
гъущI гъуэгум тету махуибл-
кIэ зыплъыхьакIуэ ежьэну. 
Апщыгъуэми, абыхэм я нэгу 
къыщIэувэнущ Урысейм 
хыхьэ къалибл, абыхэм 
ящыщу 4-р Ищхъэрэ Кав-
казым щыIэщ. НэгъуэщIу 
жыпIэмэ, нэгузыужь гъуэ-
гуанэр апхуэдэу гъэпсащи, 
махуэм туристыр къалэ-
щIэм щохьэщIэри, жэщым 
и гъуэгум хегъэщI. МафIэ-
гур туристхэмкIэ «шэрхъым 
тет хьэщIэщ» мэхъу», - жи-

Iащ КъЧР-м туризмэмрэ зы-
гъэпсэхупIэхэмрэкIэ и ми-
нистр Текеев Расул.  

Къэршей-Черкесым ма-
фIэгур накъыгъэм (майм) 
и 11-ращ къыщысынур. Хьэ-
щIэхэм папщIэ нэгузыужь 
программэ ягъэхьэзыращ, 
ахэр Домбай ирагъэблэ-
гъэнущ. 

Къыхэгъэщыпхъэщи, 
экскурсие турыр накъы-
гъэм и 8-м ирагъэжьэнущ 
мыпхуэдэ щIыкIэм тету: 
Тюмень – Екатеринбург – 
Самарэ – Черкесск – Нал-
шык – Грознэ – Дербент – 
Самарэ – Екатеринбург – 
Тюмень жэуэ.

  ЧЫРБЫЖ Иринэ

ленэмрэ МФЦ-хэмрэ зэгурыIуэу зэрызэдэ-
лажьэм.

Темрезов Рэшид къыхигъэщащ «На-
циональная система пространственных 
данных» къэрал программэм и къэухьхэм 
иту Урысей Федерацэм и Президентым 
ищIа пщэрылъхэр зэрагъэзащIэм къыпэ-
кIуэныгъэ зэриIэр.

Къалэну щытщ республикэм и къалэ, 
къуажэ псори Зыуэ щыт электроннэ кар-
тографическэ лъапсэкIэ къызэгъэпэщыныр.

Къэрэшей-Черкесым гъерэтыфIэу къы-
щамыгъэсэбэп щIыгу Iыхьэхэр убзыхуауэ, 
ахэр псэупIэ ухуэныгъэм хэгъыхьэным 
хуэунэтIа лэжьыгъэм адэкIи пащэ.

Зэпсэлъэныгъэм хэтахэм къызэрагъэ-
лъэгъуамкIэ, псэупIэу хэгъуэгум щагъэ-
хьэзырыр гъэ къэси нэхъыбэ мэхъу. 2023 
гъэ къудейм ар къызэрымыкIуэ бжыгъэ-
кIэ - процент 20-кIэ хэхъуащ, икIи абы ипкъ 
иту мы лэжьыгъэ кIуэрабгъум мыхьэнэ-
шхуэ егъуэт.

ПАЩIЭ Хьэдис

Промышленностым и 
зэхъуэкIыныгъэхэр

ЖыIэпхъэщи, ди респуб-
ликэм и промышленнэ про-
изводствэм и процент 12-кIэ 
хэхъуащ 2022 гъэм еплъыт-
мэ. 

«Илъэсищ хъуауэ мып-
хуэдэ зэхъуэкIыныгъэфI-
хэр долъагъу. Ди лъэпкъ 
Пашэ Путин Владимир и 
Зыхуэгъэзэныгъэм ипкъ 
иту къэралым и полити-
кэр промышленнэ индуст-
рием епхауэ зыхуэунэ-
тIыпхъэр жиIащ – компа-
ниехэм сыт и лъэныкъуэ-
кIи защIэгъэкъуэн, абыхэм 

загъэужьын. Къэрэшей-Чер-
кесым мы кIуэрабгъумкIэ 
адэкIи зиужьынущ. 

Псалъэм папщIэ, цы зэ-
рыхъэ IуэхущIапIэхэр ду-
тIыпщын ди мурадщ. Абы 
и IэмалкIэ цIыху 600-м яте-
гъэпсыхьа лэжьапIэ Iэна-
тIэхэр къэунэхунущ. Про-
ектым и япэ Iыхьэр 2024 
гъэм къызэдгъэпэщыну до-
гугъэ», — щитхащ и теле-
грам-каналым республикэм 
и Iэтащхьэм. 

Зыгъэхьэзырар 
ГЪУКIЭКЪУЛ Иринэщ

Туризм

Динырыгъуазэ

ЖармыкIэ

Лъэпкъхэр, динхэр зэпызыщIэу

Къэрэшей-Черкесым и гъущIгъуэгу 
станцэм мафIэгу гъэщIэгъуэн къекIуэлIащ. 
Ар, Урысейм зыхъумэжыныгъэмкIэ и Ми-
нистерствэм къыбгъэдэкIа «Сила в прав-
де» урысейпсо акцэм ипкъ иту иутIыпща 
Iуэхугъуэщ. МафIэгур Черкесск вокзалым 
къыщыувыIащ. Абы къыщагъэлъэгъуащ 
Урысейм IэщэкIэ зэщIэузэдэ и музей купсэм 
щызэрахьэ Iэмэпсымэхэр.

МафIэгур ди хэгъуэгум къызэрынэсам и 
щIыхькIэ Черкесск къалэ вокзалым зэIущIэ 
щрагъэкIуэкIащ. Абы хэтащ КъЧР-м и Iэта-
щхьэмрэ и Правительствэмрэ я Админи-
страцэм и лIыкIуэхэр, КъЧР-м и ЦIыхубэ 
ЗэIущIэм (Парламентым) и депутатхэр, 
жылагъуэ зэгухьэныгъэхэр, динырылажьэ-
хэр, зауэ-хэкупсэ гъэсэныгъэм епха са-
бий IуэхущIапIэхэм я гъэсэнхэр. 

КъекIуэлIахэм захуигъэзащ КъЧР-м и 
Iэтащхьэмрэ и Правительствэмрэ я адми-
нистрацэм и УнафэщIым и япэ къуэдзэ 
Хубиев Марат.

— КъЧР-м и Iэтащхьэ Темрезов Рэшид 
къыбгъэдэкIыу фIыщIэ фхузощI нобэрей 
Iуэху дахэм кърихьэлIахэм. Щхьэхуэу пса-
лъэ гуапэ вжызоIэ ди хэгъуэгум къекIуэ-
лIа, хэкупсагъэ мыхьэнэ зиIэ мафIэгум и 
лэжьакIуэхэмрэ абы и унафэщI, адмирал 
Гринкевич Александррэ.

Зы цIыхуи зы Iуэхуи тщыгъупща-
къым! Ди адэжьхэм я хахуагъэр ди ща-
пхъэу дыкъэтэджащ. Нобэ гъащIэм аргуэ-
ру къыдет гъэунэхуныгъэщIэхэр. ИкIи 
СВО-м хэтхэм зэрахьэ лIыхъужьыгъэм ды-
зэщIеIэтэ, ахэр щапхъэфI тхуохъу, — жи-
Iащ Хубиев Марат.

Зэхуэсым къекIуэлIахэм къыхагъэщащ 
тхыдэ фэеплъыр хъумэным, пэжыр наIуэу 
щытыным мы зэманым мыхьэнэ зэриIэр. 
Дунейм къыщыхъу зауэ-банэхэм къыдэ-
кIуэу, хъыбар нэпцIхэр зехьэнри нэхъыбэ 
хъуащ. Мы акцэм и мыхьэнэ нэхъыщхьэри 
аращ — цIыхум пэжыр ягъэлъагъунращ.

Къытхуеблэгъа контр-адмирал Гринке-
вич Александр зауэ-хэкупсэ гъэсэны-
гъэмкIэ Черкесск къалэм щыIэ Купсэм и 
музейм яритащ 149-нэ гвардейскэ мино-
мет полкым и зауэ ныпыр. 

Абы хэтуи, «Юнармия» щIалэгъуалэ 
организацэм хэкупсэ ныбжьыщIэхэр хагъы-
хьащ.

ЗэIущIэм хэтахэм лъэкIыныгъэ яIащ, а 
махуэм зауэм ехьэлIа Iэщэ-фащэхэр зра-
гъэлъагъуну. Вагонибгъу хъу мафIэгу зэ-
пыщIам зэщхьэщыхуауэ гъэлъэгъуэны-
гъэхэр щагъэхьэзыращ. Абыхэм щып-
лъагъут Хэку зауэшхуэм щызэрахьа Iэмэпсы-
мэхэр, Урысейм мы зэманым къигъэсэбэп 
Iэщэ лIэужьыгъуэхэр, зауэ фащэхэр, уры-
сеидзэм и лъэкIыныгъэр, тхыдэ мыхьэнэ 
зиIэ дэфтэрхэр. КъинэмыщIауэ, СВО-м ди 
сэлэтхэм бийм къыIэщIаха, хамэ къэрал-
хэм Украинэм къыхурагъэхьа Iэщэхэр, пи-
лотыншэу лъатэ пкъыгъуэхэр гъэлъэгъуэ-
ныгъэм хэтащ. 

«Сила в правде» зи фIэщыгъэцIэ ма-
фIэгур Москва къалэм и Киевскэ вокзалым 
мазаем и 23-м къыщежьащ. Ар УФ-м и хэ-
гъуэгу 67-м пхыкIынущи, ТекIуэныгъэм и 
Махуэм ехъулIэу, майм и 8-м Москва къа-
лэм и Белорусскэ вокзалым екIуэлIэнущ.

БОРЭНЫКЪУЭ Мадинэ 

Пэжым и телъхьэу
Хэкупсагъэ ЛэжьапIэщIэхэр

ми щытепщэ мамырыгъэм-
рэ зэгурыІуэныгъэмрэ.

— Ар зи фІыщІэр Уры-
сейм и Президент Путин 
Владимир и политикэ губ-
зыгъэращ, республикэм и 
Іэтащхьэ Темрезов Рэшид 
и елІэлІэныгъэращ. Мэж-
джытымрэ члисэмрэ зы 
щІыпІэм деж щыухуэн жэр-
дэмри аращ къызыбгъэ-
дэкІар. Апхуэдэ гупсысэ 
хьэлэмэтыр гъащІэм хэзы-
хьар, ухуэныгъэр зи гуащІэр 
Темрезов Бориспийщ, — 

жиІащ динырылажьэ пашэм. 
ФІыщІэ псалъэхэм пэ-

джэжу, «Уммэм и пащхьэ 
щиІэ фІыщІэхэм папщІэ» 
Орденым и япэ нагъыщэ зи-
Iэр хуигъэфэщащ Бориспий 
СулътІан-Хьэмид и къуэм. 
«Уммэм и пащхьэ щиІэ фІы-
щІэхэм папщІэ» Орденым 
е 2-нэ нагъыщэр хуигъэ-
фэщащ ухуэныгъэм и къы-
зэгъэпэщакІуэу щыта Смо-
родин Сергей. Апхуэдэ Ор-
денкІэ къыхигъэщащ Бат-
руков хьэжы Къазим. 

Къызэхуэсахэм чырис-
тан тхьэлъэІу-дыуэ яригъэ-
щІащ архиепископ Феофи-
лакт икІи фІыщІэ яхуи-
щІащ ухуэныгъэм зи гуа-
щІи, зи мылъкуи езыхьэлІа 
псоми. А псалъэхэм кІэлъы-
кІуэу, архиерейскэ ЩІыхь 
тхылъыр яхуигъэфэщащ Тем-
резов Бориспийрэ Сморо-
дин Сергейрэ.

Хъуэхъу псалъэхэмкІэ 
къызэхуэсахэм захуигъэзащ 
Аргун Мурат икІи къыхи-
гъэщащ мыпхуэдэ ухуэны-

гъэ къызэрымыкІуэхэм я 
мыхьэнэр зэрыиныр. 

— ГъащІэ щытыкІэхэм 
къыхэкІыу, сымаджэщым 
къыщІохуэ цІыху зэхуэмы-
дэхэр, я узыншагъэ, я псэ 
ягъэхъужынымкІэ медици-
нэ лэжьакІуэхэм ящыгугъыу. 
Шэч къытесхьэкъым, цІыхум 
и псэр щызэфІэзэрыхьа ап-
хуэдэ пІалъэм мыхьэнэ-
шхуэ иІэщ динырылажьэм 
и гугъэпсэху ущиеми, пса-

лъэхэми, дин Іуэхугъуэ 
щхьэхуэхэми, нэмэз, дыуэ 
щІынми.

Республикэм, къэралым 
я тхыдэр мызэ-мытІэу гъэу-
нэхуныгъэхэм пхыкІащ: 
пандемие, хамэ къэрал те-
къузэныгъэ, СВО жыпІэми, 
нэгъуэщІхэри, ауэ а псоми 
нэхъри быдэу дызэкъуа-
гъэуващ, нэхъри къаруу-
фІэ дащІащ.

ФІыщІэ фхузощІ мэж-
джытрэ члисэрэ зы щІы-
пІэм щыгъэувыным зи гуа-
щІэ езыхьэлІа псоми. Ди 
щхьэхэр фхудогъэщхъ сы-
маджэщым и медицинэ 
лэжьакІуэ псоми, — жиІащ 
Аргун Мурат. 

Къыхэгъэщыпхъэщи, рес-
публикэ клиникэ сымаджэ-
щыр Къэрэшей-Черкес Рес-
публикэм и медицинэ Іуэху-
щІапІэ нэхъ ин дыдэщ. 
Абы зы илъэсым нэрыбгэ 
мин 13-м нэсым я узын-
шагъэр щызэфІагъэувэж, 
медицинэм и лэжьакІуэ 
миным нэс щолажьэ.

ТУАРШЫ Ирэ 

Жылагъуэ палатэм къикIыу

хагъэщащ унагъуэ лъабжьэр 
быдэным дин гъэсэныгъэ 
къабзэр икъукІэ щхьэпэ зэ-
рыхуэхъур икІи унагъуэ ин-
ститутымрэ динырыгъуа-
зэмрэ гъусэ зэхуэщІауэ, 
унагъуэщІэхэр нэхъыбэу 
къагъэщІынми, зэпыкІыж 
унагъуэхэр нэхъ мащІэ 
щІынми хуэгъэлэжьапхъэу. 

ЗэІущІэм хэтахэр тепсэ-
лъыхьащ власть къулыкъу-
хэм, дин зэгухьэныгъэ-
хэм, жылагъуэ ІуэхущІэхэм 
лъэпкъ, дин зэгурыІуэны-
гъэр хэгъуэгум щыщыІэ-
нымкІэ, унагъуэ быдагъэр 
егъэфІэкІуэнымкІэ зэфІах 
лэжьыгъэм, зэдэлэжьэны-
гъэ кІуэрабгъухэм. 

      ШЫБЗЫХЪУЭ Ирэ

— А псори зытеухуари, 
я купщІэри республикэм 
лъэпкъ зэгурыІуэныгъэм-
рэ зэкъуэтыныгъэмрэ щы-

гъэІэн, щыгъэбыдэнращ. 
Республикэм и хъыбар-
егъащІэ Іэмалхэмрэ Мини-
стерствэмрэ сыт щыгъуи 

дызэдолажьэ, — жиІащ Есе-
неев Мурат. 

Чыристан, ислъам ди-
нырылажьэ пашэхэм къы-

ЖармыкІэм хэлэжьы-
хьынущ республикэм и 
ІуэхущІапІэ нэхъ ин 26-рэ 
ищхьэ, ІэщІагъэ къыздыщІах 
ику ит еджапІэ 14-рэ. Лэ-
жьапІэ къэзылъыхъуэ, лэ-
жьапІэ зыгъэлъагъуэ Іуэху-
щІапІэхэм къинэмыщІауэ, 
жармыкІэм хэтынущ сту-
дент 1000 хуэдиз, еджапІэ-
хэр къэзыухахэр, СВО-м хэ-
тахэмрэ я унагъуэхэмрэ. 

ЖармыкІэм и социаль-
нэ ІуэхущІэгъущ «Зыуэ щыт 
Урысей» партыр, проф-  
союзхэм я Зэгухьэныгъэр, 
лэжьапІэтхэмрэ промыш-
ленникхэмрэ я хэгъуэгу Зэ-
гухьэныгъэр, жылагъуэ зэ-
гухьэныгъэхэр. 

ЖармыкІэм хэлэжьы-
хьыну хуейхэм ящІапхъэр: 
зыуэ щыт цифровой уты-
кум, «Работа России» зи 
фІэщыгъэцІэм, лъэІу тхылъ 
щагъэлъэгъуэн хуейщ. Хэ-
гъуэгу жармыкІэм и лэжьы-
гъэр иригъэжьэнущ сыхьэ-
тыр 10-м, — жиІащ Къу-
мыкъу Хъызыр. 

Управленэм и унафэ-
щІым къыхигъэщащ нэгъа-

бэ ирагъэкІуэкІа жармы-
кІэм куэдым лэжьапІэ къы-
зэрыщагъуэтар.  

ЖармыкІэм хэтыну Іуэху-
щІапІэ цІэрыІуэхэм ящыщщ 
РТИ-р, НВА-р, «Бумфа групп» 
ООО-р, «Хаммер» фирмэр, 
«Кавказ-мясо» ООО-р, «Юж-
нэ» агрокомбинатыр, «Са-
турн»-р, «Хьэбэз жыпс за-
вод» ОАО-р, нэгъуэщІхэри. 
Псори зэхэту лэжьапІэ ва-
канси 120-рэ утыкум къра-
хьэнущ, лэжьапІэ 600 ща-
гъэлъэгъуэнущ. ЛэжьапІэ 
хуэныкъуэм зыхэплъэнрэ 
къызыхихынрэ щигъуэты-
нущ абдеж. 

ЩІалэгъуалэр езыгъэ-
благъэ еджапІэхэми зыща-
гъэлъэгъуэнущ жармыкІэ 
утыкум. Апхуэдэу, жармы-
кІэм хэлэжьыхьынущ еджа-
пІи 10: СКГА-р, Алиев У. и 
цІэр зезыхьэ КъЧкъУ-р, тех-
нологическэ колледжыр, 
медколледжыр, «Колледж 
индустрии питания, туриз-
ма и сервиса»-р, нэгъуэщІ-
хэри. 

ТУАРШЫ Ирэ

Егъэджэныгъэ и лъэныкъуэкIэ къэралым и хабзэ 
зэхэтыкIэм зэхъуэкIыныгъэу халъхьам тещIыхьауэ, е 5-7-нэ 
классхэм кIуэхэм хэгъуэгум и тхыдэр зэрадж програм-
мэм сыхьэт бжыгъэ хущIагъунущ. Я еджэныр къызэгъэ-
пэщауэ щытыпхъэщ федеральнэ мыхьэнэ иIэу щIэгъэ-
быда тхылъхэмкIэ.  

УФ-м и Президент Путин Владимир ищIа пщэры-
лъым тету, тхыдэмкIэ хэгъуэгухэм къыдагъэкIыну тхы-
лъым трагъэкIуэдэну ахъшэр къыхагъэкIынущ къэра-
лым и ЛIыщхьэм и гъэтIылъыгъэ фондым.  

Къэрэшей-Черкесым и Iэтащхьэмрэ и Правительствэм-
рэ я Администрацэм и УнафэщI Уэз Мурат иригъэкIуэ-
кIа зэIущIэм щрипсэлъауэ щытащ зи гугъу тщIы къэрал 
тхылъыр гъэхьэзырыным пыщIа лъэныкъуэхэм. 

Ар зэхагъэувэн щIадзащ: дауэдапщэхэр зэрагъэкIуэ-
тэну «гъуэгу картэр» ятхащ, тхылъым и автору щыты-
ну гупым щагъэгъуэзащ Урысейм егъэджэныгъэмкIэ и 
Министерствэмрэ щIэныгъэхэмкIэ Урысей академиемрэ, 
редакцэ комиссэм хэтынухэри ягъэнэIуащ. 

Автор, редакцэ гупым къыхашар Къэрэшей-Черкес 
къэрал университетымрэ Хъупсырокъуэ Хъызыр и цIэр 
зезыхьэ щIэныгъэ-къэхутакIуэ институтымрэ я педагог-
хэмрэ щIэныгъэрылажьэхэмрэщ, курыт еджапIэхэм, ику 
ит, ищхьэ IэщIагъэ къыздыщIах еджапIэхэм тхыдэмкIэ 
щезыгъаджэхэрщ. 

А псоми къанэмыщIауэ, Президентым и пщэрылъым 
ипкъ иту, тхыдэмкIэ тхылъыр щагъэхьэзыркIэ зыда-
гъэIэпыкъуну чэнджэщ къахьащ «Урысей зауэ-тхыдэ 
зэгухьэныгъэ» жылагъуэ-къэрал организацэр.    

Къэрэшей-Черкесыр яхэтщ тхыдэмкIэ тхылъыщIэ 
къыдэгъэкIынымкIэ федеральнэ Министерствэм зызы-
щIигъэкъуэну хэгъуэгу 32-м. 

АБЫКЪУ Къамырзэ

«ДыгъакIуэ хуейр халъы-
тэ Адыгэ Республикэм и нэхъ 
теплъафIэрэ зыми емыщхь 
щIыгу Iыхьэхэм, абдеж къы-
щыдотIэщI блэкIа жыжьэм 
и щэху куэд, дяужькIэ къэ-
хъуну щIэблэхэм къащхьэ-
пэжынухэр. Дахэ станицэм 
и Iэхэлъахэм къриубыдэ, 
Тхьэр къызэрытхуэупса мы 
щIыпIэм зыкъомыфI щIащ 
археологхэри лъахэхутэхэ-
ри зэрыщыгъуазэрэ. Хуейм 
и гъэпсыкIэм и гъэщIэгъуэ-
нагъ нэхъыщхьэу плъытэ 
хъунущ пасэм псэуа цIыху-
хэм къащIэна фэеплъ мы-
вэхэмкIэ ар зэрыбейр», — 
жиIащ Адыгэ Республикэм и 
Iэтащхьэ КъумпIыл Мурат.  

Мы щIыпIэм япэ къэ-
тIыныгъэхэр XIX-XX лIы-

Къуэш хэгъуэгум къикIыу

ДыгъакIуэ хуейр къатIэщI
щIыгъуэхэм щригъэкIуэкIат 
тхыдэдж-археолог Фелицын 
Евгений зи пашэ гупым. 
Апщыгъуэм щIыкъэтIхэм 
къагъуэтащ испы уни 100-м 
нэхърэ нэхъыбэ.  

Адыгэ Республикэр нэхъ 
гъэтIысауэ и ужь ихьэжащ 
мывэшхуэкIэ щIа унэхэр 
джыным, абы мылъкуу те-
кIуэдэнур хэгъуэгу бюдже-
тым къыхагъэкIри. Къаху-
тагъэххэ испы уни 10-м къы-
щагъуэтар домбеякъ лъэ-
хъэнэм къокI: хьэдэ гъэсам и 

сахуэхэр зэрылъ кхъуэщын 
кубмыгъэхэр, дыщэхэкIхэр. 
КъинэмыщIауэ, къыщIагъэ-
щащ XIII-XVI лIыщIыгъуэхэм 
псэуа пщы лъэпкъ унагъуэр 
зыщIэлъ Iуащхьэхэр, мывэ 
лъапIэхэм къыхэщIыкIа пкъы-
гъуэхэр.  

ИджыкIэ археологхэм 
къахутэ хуейм нэхъ ин ды-
дэу ит щIыпIэр — гъущI 
лъэхъэнэм епха Iуащхьэр. 
Абдеж къыщыщIэкIащ па-
сэрей псэущхьэхэм я хьэдэ 
къупщхьэхэмрэ а зэманым 
къагъэсэбэпу щыта хьэп-
шыпхэмрэ: шхуэмылакIи, 
тхьэгъуши, шыр зэрагъэ-
щIэращIэу щытаи. Къинэмы-
щIауэ, щIыкъэтIхэм зэры-
жаIамкIэ, щIы щIагъым 
ахэр щыIууащ диным ехьэ-

лIа мыгурыIуэгъуэ нэщэнэ 
гуэрхэми, адыгэ лъэпкъым 
и щэнхабзэр аддэ жыжьэу 
къызэрыщежьэр хьэкъ пща-
щIу.  

«ЩIыкъэтIыныгъэхэм адэ-
кIи пащэ. Археологхэм я 
къэхутэныгъэхэр зэрызэфIа-
гъэкIыу, а щIыпIэм этнопарк 
итщIыхьынущ. Ар нэгузы-
ужь туризмэм зэрызедгъэ-
ужьым и зы Iэмалу щыты-
нущ. Ди хэгъуэгум и тхы-
дэ бейр тхъумэкIэрэ, абы 
куэд щыгъуазэ зэрыхуэтщIы-
ным дыпылъынущ, хуэм-
хуэмурэ зыдужьынущ», — 
щIигъужащ хэгъуэгум и 
лIыщхьэм.

Зыгъэхьэзырар
ЛЫХЬ Тимурщ

Адыгэ Республикэм и Мейкъуапэ районым ит ДыгъакIуэ хуейм — хэгъуэгум-
кIэ тхыдэ мыхьэнэ зиIэ щIыпIэм археологхэм лэжьыгъэшхуэ щрагъэкIуэкI. 

ТхылъыщIэ 

Тхыдэр джыным  
Урысейм егъэджэныгъэмкIэ и Министерствэм и дэIэ-

пыкъуныгъэ хэлъу, ди хэгъуэгур и ужь ихьащ еджакIуэ-
хэр зэрырагъэджэну «История нашего края — Карачае-
во-Черкесская Республика» тхылъыр зэхэгъэувэным.

Сабийхэмрэ щIалэгъуалэмрэ сэнаущрэ 
лъэкIыныгъэу яIэр сэтей къэщIынымкIэ, 
абыхэм ядэIэпыкъунымрэ загъэужьыным-
рэкIэ Черкесск къалэм дэт «Спутник» Ку-
псэм щызэхэтащ хэгъуэгу къулыкъузэпх 
семинар-зэIущIэ. Ар теухуауэ щытащ щIэ-
блэр экстремизмэмрэ терроризмэмрэ епха 
гупхэм хэмышытIауэ, Iуэху еплъыкIэ 
ткIий имыIэу, къэрал хабзэм тету икIи и 
Хэкур фIыуэ илъагъуу къэгъэтэджыным-
кIэ щыIэ Iэмалхэм.  

Семинарым и лэжьыгъэм къыхашащ 
ФСБ-м и республикэ Управленэм, Про-
куратурэм, МВД-м, МЧС-м и лIыкIуэхэр, 
сабийм и хуитыныгъэхэмкIэ Уполномо-
ченнэр, зыгъэзащIэ власть къулыкъу- 
хэм, муниципальнэ районхэм егъэджэны-
гъэмкIэ я къудамэхэм, курыт еджапIэхэм, 

Нобэ нэгум къыщІэгъэ-
хьэгъуейщ жылагъуэм, дэт-
хэнэ цІыхуми псыншэу, уэз-
дыгъэншэу, хуабэншэу я 
гъащІэр. Апхуэдэ къабзэщ 
щхьэцщІэщэ, дакІуэ, бзакІуэ, 
хьэмэм, зыздагъэдахэ, нэ-
гъуэщІ ІуэхущІапІэ куэду 
мы къудамэм щылажьэхэм 
я мыхьэнэри. Апхуэдэ хуэІу-
хуэщІэхэр дэзыгъэгъуэт 
цІыху гуащІафIэхэщ, псэ хьэ-
лэлхэщ гъатхэпэм и 17-м 
зи ІэщІагъэ Махуэр зыгъэ-
лъапІэ, ЖКХ, бытовой хуэІу-
хуэщІэхэм телажьэхэр. 

Ди гуапэщ апхуэдэ ма-
хуэ хъарзынэм республикэм 
и къалащхьэм дахагъэр, къа-
бзагъэр, тыншыгъуэр къы-
щызэзыгъэпэщ, «Комфорт-
ная городская среда» про-
граммэм и мыхьэнэр щызу 
къызыгурыІуэу, жэуаплы-
гъэ лъагэкІэ зи къалэнхэм 
бгъэдэт къулыкъум, нэры-
бгэм ди псалъэр тедухуэну. 

КЪЭЗЭНОКЪУЭ Анзор 
2013 гъэм щегъэжьауэ ЖКХ 
къудамэм щолажьэ, абы 
щыщу — 2017 гъэм щегъэ-
жьауэ Черкесск къалэ мэ-
рием ЖКХ-мкІэ и Управ-
ленэм и унафэщІщ. 

— Къалэнхэр мащІэкъым, 
пщэрылъхэри абыхэм яхуэ-
фэщэнщ. ЦІыху зыщыпсэу 
дэтхэнэ щІыпІэри къабзэ-
рэ екІуу щытыпхъэщ, ауэ 
ар республикэ псом и къа-
лащхьэу щыщыткІэ, къа-
лэнри жэуаплыгъэри нэ-
хъыбэщ, шэч хэлъкъым. 
Абы хохьэж, гъатхэ Іуэху-
хэри. АтІэ, щІымахуэм гъэ-
къэбзэныгъэ лэжьыгъэхэр 
нэхъ мащІэми, гъатхэм псо-
ри нэІурыт мэхъури, зыри 
гулъытэншэу къэбгъанэ хъу-
нукъым. Къалэ уэрамхэр, 
пщІантІэхэр, лъэс зекІуапІэ-
хэр, ухуэныгъэ-зэгъэзэхуэ-
жыныгъэ, жыгхэр пыу-
пщІын, щІэкІэ жьыхэр зэ-
хъуэкІын, уэрамхэр гъэдэ-
хэн… Дэтхэнэри къеббжэ-
кІын хъумэ, кІыхьлІыхьу 
зишэщІынущ. Хуабэ къызэ-
рыхъужу едгъэжьауэ, све-
тофорхэр догъэкъабзэ, уэ-
рам уэздыгъэхэр апхуэдэщ. 
Мыхъужынур зыдохъуэкІ. 
Жыг къудамэ гъуахэр пы-
хыным мы зэманым ды-

Экстремизмэмрэ терроризмэмрэ пэщIэту

Сабийр цIыху нэсу 
къэгъэтэджыныр — хэти и къалэнщ

ику ит, ищхьэ щIэныгъэ къыздыщIах, 
гъуазджэхэм, спортым щрагъаджэ, сабий 
ибэхэр здыщапI организацэхэм я унафэщI-
хэр, динырылажьэхэр, жылагъуэ органи-
зацэхэм къабгъэдэкIахэр, курыт еджапIэ-
хэм я унафэщIхэм гъэсэныгъэ лэжьы-
гъэмкIэ я чэнджэщэгъухэр, сабий зеиншэ-
хэр зезыхьэ, зи нэIэ щIэт IэщIагъэлIхэр,    
адэ-анэхэм я зэгухьэныгъэхэр, нэгъуэщI-
хэри.

Утыкум къыщыпсэлъахэм зэпкъраха 
темэхэр: «Терроризмэмрэ экстремизмэм-
рэ къэмыгъэхъунымкIэ лэжьыгъэ егъэ-
кIуэкIын. Лъэпощхьэпохэмрэ къалэнхэм-
рэ»; «КъыдэкIуэтей щIэблэм и жылагъуэ-
политикэ еплъыкIэр курыт еджапIэм зэ-
релъытар»; «Къэрэшей-Черкес Республи-
кэм щыщ цIыкIухэр экстремизмэмрэ тер-
роризмэмрэ ящыхъумэн, къэралым зэран 
хуэхъуну Iуэху еплъыкIэхэр ямыIэу къэ-
гъэтэджын». 

Мы Iуэхум ирагъэблэгъахэр пIейтейуэ 
щIэдэIуащ спикерхэм я къэпсэлъэныгъэ-
хэм. КъЧР-м егъэджэныгъэмрэ щIэны-
гъэмрэкIэ и Министерствэм къиIэта те-
мэр хуабжьу узыгъэгумэщIу икIи урипсэ-
лъэнкIэ игъуэ дыдэу гъэпсат.  

Псоми къыдгуроIуэ экстремизм и лъэ-
ныкъуэкIэ сыт щыгъуи шынагъуэ куэд 
зэрыщыIэри, убэлэрыгъ зэрымыхъунури. 
Апхуэдэу щыщыткIэ, атIэ, хэт сыт хуэдэ 
лъэпкъ дыщымыщми, щытыпхъэщ шыIэ-
ныгъэрэ гумызагъагърэ зэхудиIэу, Iэдэб-

рэ цIыхугъэрэ дяку дэлъу, пщIэ зэхуэт-
щIу, лъэпкъ зэхущытыкIэхэм экстремиз-
ми терроризми къахэдмыгъахуэу. 

Къулыкъузэпх зэIущIэр зэхуащIыжын 
ипэ, ар езыгъэкIуэкIа щIалэм залым щIэ-
сахэм захуигъазэри жиIащ терроризмэмрэ 
экстремизмэмрэ щIалэгъуалэр демыгъэ-
хьэхынымкIэ хэгъуэгум илэжьыну къыпэ-

щылъым и куэдагъым гъуни-нэзи зэри-
мыIэр. Гъэсэныгъэ, узэщIыныгъэ Iуэхухэр 
псоми ди зэхуэдэ лэжьыгъэу зэрыщытыр 
къыщыдгурыIуэм деж, сабийхэр цIыху 
нэсу къэгъэтэджынымкIэ гугъуехьу диIэм 
кIэрыхунущ. 

ЛЫХЬ Тимур

ЖКХ-м и лэжьакIуэм и ІэщІагъэ Махуэм

Жэуаплыгъэ лъагэкІэ
хэтщ. АдэкІэ, нэхъри уэфІ, 
хуабэ къызэрыхъужу, гъэ-
къэбзэныгъэ лэжьыгъэхэм 
зедгъэубгъунущ, — я Іуэху-
хэм дыщегъэгъуазэ Къэзэно-
къуэм. 

А псори щызэгъэзэхуащ 
мэриеми, ЖКХ къудамэми. 
Махуэ къэс ялэжьыну мар-
дэр ягъэнаІуэ, махуэ къэси 
ялэжьамкІэ къэпщытэжы-
ныгъэхэр ящІыж. Нэхъри 
гулъытэрэ лэжьыгъэрэкІэ 
я махуэхэр гъэнщІауэ щы-
тынущ хэхыныгъэхэм хуэ-
кІуэу, абы иужькІэ — на-
къыгъэ махуэщІышхуэхэм 
зыхуагъэхьэзыру. 

— ЦІыхухэр куэдрэ къы-
щІоупщІэ къалэ уэрамхэм 
щыпхъэнкІэн къудей мы-
хъуу, псыІагъэр езыгъэгъуэт, 
псыутх машинэхэр тедгъэ-
хьэным. Абы дегупсысауэ, 
техникэр тыдогъэпсыхь. 
Накъыгъэ махуэщІхэр псы-
утххэмкІэ къызэІутхынущ, 
накъыгъэм и 1-м къалэм 
абыхэм лэжьэн щыщІадзэ-
нущ. Фэеплъхэм, сынхэм, фэ-
еплъ щІыпІэхэм дакІэлъы-
плъынущ, ТекІуэныгъэм и 
Махуэм зэредгъэхъулІэным 
хуэдэу. 

ФІыщІэ псалъэкІэ къыхэ-
згъэщыну сыхуейщ гъэ-
къэбзэныгъэ щІыхьэхухэм 
хэлэжьыхь псори. Мы гъэ-
ми апхуэдэщи, къыхэтшэ-
нущ къулыкъущІапІэ, Іуэху-
щІапІэ псори, гудзакъэ зиІэ 
цІыхухэми лъэныкъуэгъа-
зэ замыщІыну дапоплъэ. 
Щэбэт щІыхьэхухэр мэлы-
жьыхьым едгъэжьэнущ, —
пещэ Анзор. 

Къыхэгъэщыпхъэщи, ап-
хуэдэ щІыхьэхухэр къызэ-
гъэпэщыныр Іуэху псын-
щІэкъым. Ар егъэкІуэкІы-
ным куэд епхащ. Апхуэдэ 
зыщ махуэм зэщІакъуа    
хьэрткъурт, куэншыбхэр къа-
лэм дэшыныр...

— Абы и ІуэхукІэ тын-

шу дызэфІокІ. Прикубан 
лъэныкъуэмкІэ щыІэ зэхэ-
дзыпIэ куэншыб зэхуэхьэ-
сыпІэм дошэри, тыншу щы-
зэрагъэзахуэ, — къыхегъэщ 
ди псэлъэгъум. 

Гъэмахуэми Іуэхуншэ 
хъукъым ЖКХ-м и лэжьа-
кІуэхэр. Ежьужьыр, удзы-
жьыр, узыншагъэм зэран 
къыхуэзыхьхэр ягъэкъабзэ, 
акцэ зэхуэмыдэхэр зэхашэ. 
Апхуэдэщ пщІэкІэ губгъуэ-
жыхапхъэр (амброзиер) гъэ-
кІуэдыныр, а къэкІыгъэм 
и лъабжьэхэр зы щІыпІэм 
щызэхуэхьэсыныр, къыхэ-
жаныкІахэр къыхэгъэщыныр. 
АбыкІэ лэжьыгъэфІ илъэс 
къэси ирегъэкІуэкІ Къэзэно-
къуэ Анзор зи пашэ къуда-
мэм. 

— Гъэкъэбзэныгъэхэм, 
щэбэт щІыхьэхухэм къадэ-
кІуэу, илъэс къэси хуэдэу, 
гъэплъыгъуэ пІалъэр зэриу-
хыу и ужь дихьэнущ къы-
кІэлъыкІуэ пІалъэм зыхуэ- 
гъэхьэзырыным. 

ДызыхуэкІуэ хэхыныгъэ-
хэм цІыхухэм гу лъезгъэ-
тэну сыхуейт мыпхуэдэ 
лъэныкъуэми. Волонтерхэр 
къывбгъэдыхьэнущ, къалэм 
и щІыпІэ нэхъ гъэдэхапхъэу, 

егъэфІэкІуапхъэу къэфлъы-
тэр къыхэфхынымкІэ зы-
къыфхуагъазэу. Апхуэдэ щІы-
пІитІ дгъэнэІуащ: хытІыгу 
ЩхъуантІэ паркымрэ Крас-
ноармейскэ къалэку уэра-
мымрэ. Онлайн Іэ ІэткІи 
апхуэдэ хэдэхэплъэр дыщІ 
хъунущ. Ари ди къалащхьэр 
нэхъри дахэрэ екІурэ тщІы-
ным и зы кІуэрабгъущи, 
гу лъыфтэ. 

ЖКХ-м щылажьэ дэтхэ-
нэми и цІэ къыхэбгъэщы-
ну хуэфащэу гуащІафІэщ. 
Сыхуейт фІыщІэ псалъэкІэ 
и цІэ исІуэну УЖХ 1, 2, 3-хэм 
я генеральнэ унафэщІ Те-
мыр Щэмел, «Красный Вос-
ток» УК-м и унафэщІ Ажий 
Станислав сымэ. Зэгуэрми 
дыкъаущхьэкІукъым, щэбэт 
щІыхьэху къэси ди дэІэпы-
къуэгъущ, тщІыгъущ. 

Псоми сохъуэхъу ІэщІа-
гъэ МахуэмкІэ! Узыншэну, 
бэІутІэІуншэу, цІыхубэм, жы-
лагъуэм сэбэп къыхуахьы-
ныр я гъуазэу! — хъуэхъу 
псалъэ гуапэхэмкІэ и лэ-
жьэгъухэм, ЖКХ къудамэм 
щылажьэ дэтхэнэми захуи-
гъэзащ ди псэлъэгъум. 

ТУАРШЫ Ирэ

Гъатхэпэм и 17-м ЖКХ-мрэ цІыхухэм бытовой хуэІухуэщІэхэр ягъэгъуэты-
нымрэкІэ къудамэм и лэжьакІуэхэм я ІэщІагъэ Махуэщ. 

Дунейпсо Адыгэ Хасэм 
къыхилъхьа жэрдэмым 
ипкъ иткIэ, адыгэ тхыбзэм 
и Махуэм ирихьэлIэу, ду-
ней хъурейм щикъухьа лъэ-
пкъыр дызэкъуэзыгъэувэж,  
дызэрызыгъэубыдыж Iуэху 
дахэ — адыгэбзэкIэ Iуэрытх 
тхыным ехьэлIауэ, гъатхэ-
пэм (мартым) и 12-м Чер-
кесск къалэм, республикэм 
и къулыкъущIапIэхэмрэ егъэ-
джэныгъэ IуэхущIапIэхэм-
рэ, адыгэ зыщыпсэу хэ-      
гъуэгуу хъуам, къэралхэм 
щекIуэкIащ. 

Адыгэ Iуэрытхыр – дик-
танткIэ дызэджэр, ятхащ 
зи лъэпкъыбзэр фIыуэ зы-

Iуэрытхым лъэпкъыр зэрегъэубыд

лъагъу нэхъыжьыфIхэм, щIэ-
ныгъэлIхэм, къулыкъущIэ-
хэм, щIалэгъуалэм. Iэмал щы-
Iащ Iуэрытхыр уи унэ ущIэ-
сыжу интернеткIэ птхыфы-
нуи.

— ЖытIэнщи, илъэс 
бжыгъэ хъуауэ дызыхэт, 
къызэдгъэпэщ мы Iуэху-
гъуэм, адыгэ Iуэрытхыр 
тхыным, кIуэ пэтми цIыху 
нэхъыбэ къызэщIиубыдэу-
рэ макIуэ. Псалъэм и жы-
IэгъуэкIэ, Iуэрытхыр щатх 
Къэрэшей-Черкес, Къэбэр-
дей-Балъкъэр, Адыгэ, Ищхъэ-
рэ Осетие — Алание рес-
публикэхэм, Краснодар, Став-
рополь крайхэм, Тыркум, 
Иорданием, Сирием, Израи-
лым, адыгэ зыщыпсэу хэ-

гъуэгухэм, къэралхэм.
Къэралыбэ лъэпкъ Iуэхум-

кIэ къызэщIыдоубыдэ къу-
лыкъущIапIэхэр, егъэджэ-
ныгъэ IуэхущIапIэхэр. Абы 
дримыгушхуэнкIэ Iэмал иIэ-
къым. Илъэс еханэ хъуауэ 

къызэдгъэпэщ Къэралыбэ 
Адыгэ Iуэрытхым и мыхьэ-
нэ нэхъыщхьэр, и лъабжьэр 
лъэпкъыбзэр хъумэным дигу 
зэрыщIэузращ, — къыддэ-
гуэшащ КъЧР-м и Адыгэ 
Хасэм и тхьэмадэ, ДАХ-м и 

вице-президент, ЦIыхубэ 
ЗэIущIэм (Парламентым) 
и депутат Аслъэнхэ Алий.

Гу зылъытапхъэщи, мы 
Iуэхугъуэр ди республикэм 
щегъэкIуэкIыныр, къызэ-
гъэпэщыныр икъукIэ фIагъ 
хэлъу  къызэфIэзыгъэкIыр 
лъэпкъ Хасэращ.

Мы гъэр Урысей Феде-
рацэм и Президентым  и 
УнафэкIэ унагъуэм  и Илъэ-
су зэрагъэувар Iуэхум къы-
халъытэкIэрэ, Iуэрытхыр тра-
ухуащ «Адыгэ унагъуэ»-м. 
И фIэщыгъэцIэу щытари 
аращ.

Республикэ къалащхьэм 
дэт лъэпкъ библиотекэм и 

хэщIапIэм Iуэрытхыр ща-
тхащ лъэпкъ Iуэхум пыщIа 
нэхъыжьыфIхэм, Хасащхьэм 
хэтхэм, Черкесск къалэм дэт, 
Совет Союзым и ЛIыхъужь 
Хьэбэч Умар и цIэр зезы-
хьэ педколледжым адыгэ-
бзэр щезыгъаджэ Адышэс 
Маринэ и студентхэр щIы-
гъуу, «Черкес хэку» газе-
тым и лэжьакIуэхэр, лъэ-
пкъыбзэр хъумэным зигу 
щIэузхэр.

Республикэ Хасэм и тхьэ-
мадэм гу лъитащ икIи фIы-
щIэ яхуищIащ сыт щыгъуи 
Iуэрытхыр здыщатх щIы-
пIэр гуапэу къахузэзыгъэ-
пэщ лъэпкъ библиотекэм, 
абы и лэжьакIуэхэм.

ЩОХЪУЖЬ Люсанэ

Адыгэбзэр хъумэным

къэзытхам иритыжыну пщэрылъ зыхуищIыж-
къым.

Редакцэ советым хэтхэр:
Къантемыр Тыркубий, Къэзэнокъуэ Хьэсэмбий, 
Аслъэнхэ Алий, Хъупсырокъуэ Алий, Къуршэ Фаинэ.

Редактор нэхъыщхьэ: 
АБИДОКЪУЭ Люсанэ Алий ипхъу
Редколлегием хэтхэр: 
редактор нэхъыщхьэм и къуэдзэ 

жэуап зыхь секретарь АСЛЪЭНЫКЪУЭ Мадинэ,  
отделхэм я редактору:
ДЭБАГЪУЭ Хьэтызэ, ТУАРШЫ Ирэ, БОРЭНЫКЪУЭ 
Мадинэ, ЧЫРБЫЖ Иринэ, ЛЫХЬ Тимур.

Зи ныбжьыр илъэс 13-
14 хъу, 2010-2011 гъэхэм 
къалъхуа спортсмен ны-
бжьыщIэхэр зыхэта, боксым-
кIэ Къэрэшей-Черкес Рес-
публикэм пашагъэр къы-
щыхьыным хуэгъэза зэпеуэ 
гъатхэпэм (мартым) и 5-9 
махуэхэм Прикубан райо-
ным хыхьэ Дружбэ жыла-
гъуэм щекIуэкIащ.

Хьэбэз районым щыщ 
боксер ныбжьыщIэ Гъуэз-
джэш Аслъэн къыхэжаны-
кIащ а зэпеуэм япэ увыпIэ-
кIэ. Аслъэн зыкъыщигъэ-
лъэгъуащ зи хьэлъагъыр 
килограмм 63-рэ хъу гу-
пым хэту. ИригъэкIуэкIащ 
зэпэщIэтыныгъищ, дэнэ де-
жи Iуэху зэхэщIыкI зыбгъэ-
дэлъ боксеру зыкъигъэлъэ-
гъуащ. ИкIи, япэ увыпIэр, 
дыщэ медалыр къилъэщащ.

НыбжьыщIэр зыгъасэр 
КIытIэ Мухьэмэдрэ Дэмэ-
лей Беслъэнрэщ.

Зыгъэхьэзырар 
АБИДОКЪУЭ Люсанэщ

Къэрэшей-Черкес Республикэм лъэпкъ IуэхухэмкIэ, цIыхубэ коммуникацэхэмрэ 
печатымрэкIэ и Министерствэм и лэжьакIуэхэм гущIыхьэ ин тщыхъуащ икIи дадо-
щыгъуэ «Къарачай» газетым водителу щылэжьа

ЮРЧЕНКО Георгий Николаевич
игъуэнэмысу дунейм зэрехыжам папщIэ. 
Гуауэр шэчыгъуафIэ фхуищI. ХэщIыныгъэ хьэлъэр вдыдогуэш.

«Черкес хэку»,  «Абазашта», «День республики», «Къарачай», «Ногай давысы» га-
зетхэм щылажьэхэм гущIыхьэ тщыхъуащ илъэс куэдкIэ водителу «Къарачай» газе-
тым щылэжьа

 ЮРЧЕНКО Георгий Николаевич
игъуэнэмысу дунейм зэрехыжар.
Дахуощыгъуэ и унагъуэм, къыдалъхуахэмрэ и Iыхьлыхэмрэ.

Адыгэ лъэпкъым ди гъуо,  ди щхьэр ину дэзыгъэлъа-
гъуж, икъукIэ дызэрыгушхуэ «Черкес хэку» газетым къы-
техуащ Дыгъужь Барэсбий и щхьэгъусэ Земфирэ дунейм 
зэрехыжам ехьэлIа щыгъуэ псалъэхэр. Сыхуейщ а тхыгъэм 
сэри пысщэну. 

СэркIэ хуабжьу гугъущ гукъэкIыжкIэ Земфирэ сытепсэ-
лъыхьыныр. «ГукъэкIыжкIэ» щыжысIэкIэ, ар тщыгъупщэ-
ну аракъым. АтIэ, гум къытхуина IэфIыгъэр куэд мэхъури 
аращ. Езыр дунейм темытыжми, къытхуигъэна псалъэхэр, 
и хьэл-щэн дахэхэр, хэлъа цIыхугъэмрэ гуапагъэмрэ, и 
псэм и хьэлэлагъыр сыт щыгъуи къытщIыгъунущ.

Барэсбийрэ Земфирэрэ зэгурыIуэрэ зэдэIуэжу, щапхъэ-
гъэлъагъуэ зэщхьэгъусэхэу къызэдэгъуэгурыкIуащ. Гъэсэны-
гъэ нэс зыхалъхьа быниплI зэдапIащ: Елдар, Iэсят, Iэминат, 
Айшэт сымэ. Дэтхэнэми ищхьэ щIэныгъэ ирагъэгъуэтащ, 
гъащIэм лъэ быдэкIэ хэуващ, увыпIэ екIу щаIыгъщ.

Щыгъуэ

Ди гум щIыхьауэ дыхуощыгъуэ Батдыев Мустэфа Азрет-Алий и къуэм и щхьэгъусэ 

Назифэт
дунейм зэрехыжам папщIэ.
Къэрэшей-Черкесым щыпсэухэм Батдыевэ Назифэт Хьэсанэ и пхъур ягу къинэжы-

нущ цIыху гуапэу, псалъэкIи IуэхукIи зыкъыпщIэзыгъакъуэу зэрыщытамкIэ. Абы 
хэлъа хьэл-щэн дахэхэр хуэфIу къыщигъэсэбэпащ зытелэжьа Iуэхум бгъэдэткIэрэ — 
псэемыблэжу гуащIэ зыхуигъэтIылъа дохутыр IэщIагъэм деж.

Ди фIэщ мэхъу, къыдалъхуахэм, Iыхьлыхэм я гум а бзылъхугъэр къинэнущ анэ, 
анэшхуэ гумахэу, фIылъагъуныгъэр къызэбэкI щхьэгъусэу.

Хьэсанэ ипхъу Назифэт и фэеплъ нэхур и хэкуэгъухэми ягу ихунукъым.

ТЕМРЕЗОВ Рэшид,
Къэрэшей-Черкес Республикэм и Iэтащхьэ

ИВАНОВ Александр,
Къэрэшей-Черкес Республикэм и 

ЦIыхубэ ЗэIущIэм (Парламентым) и тхьэмадэ
АРГУН Мурат,

Къэрэшей-Черкес Республикэм и 
Правительствэм и тхьэмадэ

Мы махуэхэм Дагъыстаным щекIуэкIа, спортсмен 700 
здыщызэпэщIэта, грэпплингымкIэ «dcc championshipe» 
Урысейпсо мастер спорт зэхьэзэхуэм япэ увыпIэкIэ 
къыхэжаныкIащ зи хьэлъагъыр килограмм 59-рэ хъууэ 
утыкум зыкъыщызыгъэлъэгъуа, зи ныбжьыр илъэс 14-15 
хъухэм яхэта Жыр Рамил (сурэтым ику итыр).

Мы текIуэныгъэр Рамил и япэ ехъулIэныгъэкъым. 
ЩIалэм и ныбжьыр здынэсам хузэфIэкIагъэххэщ Къэрэ-
шей-Черкес Республикэм, Ищхъэрэ Кавказ хэгъуэгум, 
уеблэмэ Урысейм дежи бжьыпэр щызыIэригъыхьэн, при-
зёр щыхъун.

КъинэмыщIауэ, мы зэпеуэм етIуанэ увыпIэкIэ къыхэ-
щахэм ящыщщ Гусхэ Рамил (зи хьэлъагъыр кг. 46-рэ, зи 
ныбжьыр илъэс 12 -13 гуп), ещанэ хъуащ Нэхущ Рахим 
(зи хьэлъагъыр кг. 63-рэ, зи ныбжьыр илъэс 16-17 гуп).

НыбжьыщIэхэм я гъэсакIуэщ Iуэху зэхэщIыкI ин зы-
бгъэдэлъ КIэмрыгу Рустам. 

 Ди щIалэхэм я 
     текIуэныгъэхэр

Спорт

Унагъуэр фIыщэу фызылъагъу ДЫГЪУЖЬ Лерэ

Къытхуигъэна IэфIыгъэр...

Хьэдрыхэ  кIуэм зыри здихькъым, дунейм щыхузэфIэкIаращ дыщIалъхьэжыр. И 
ахърэтыр фIы ухъу, ятIэу телъыр  дыщэ пщIащэ Тхьэм трищIыхь. ДунеягъэкIэ Тхьэм 
къимыгъэхъуапсэкIэ. 

Уэ, Барэсбий, бынкIэ, узыншагъэкIэ гукъеуэ уимыIэу, ныбжькIэ къыпщIыхьэ щы-
мыIэу, Тхьэшхуэм дяпэ куэдрэ уригъэт!

«ЩыIэщ апхуэдэ IэщIа-
гъэ — Хэкур хъумэн!» къы-
хуеджэныгъэм щIэту, ди рес-
публикэм мазэ хъуауэ що-
кIуэкI хэкупсэ, спорт, зыхъу-
мэжыныгъэ-цIыхубэ Iуэху-
хэр.

А лэжыгъэр къыщапщы-
тэжащ. Къэрэшей-Черкесым 
и къэрал филармонием. 

ГуфIэгъуэ дауэдапщэм 
хэтащ КъЧР-м и Iэтащхьэм-
рэ и Правительствэмрэ я 
Администрацэм и унафэ-
щIым и япэ къуэдзэ Ху-
биев Марат, КъЧР-м и ЦIыху-
бэ ЗэIущIэм (Парламентым) 
егъэджэныгъэм, щэнхабзэм, 
спортым, щIалэгъуалэ Iуэху-
хэмрэ туризмэмрэкIэ и ко-
митетым и тхьэмадэ Ган-
шин Алексей, республикэм 
егъэджэныгъэмрэ щIэны-
гъэмрэкIэ и министр Крав-
ченко Иннэ, хабзэхъумэ къу-
лыкъухэм я лIыкIуэхэр, хэ-
купсэ-гъэсэныгъэ лэжьы-
гъэм хэтхэр, районхэмрэ къа-
лэхэмрэ къикIа еджакIуэхэр. 

МахуэщIым къекIуэлIа-
хэм хъуэхъукIэ захуигъэзащ 
Хубиев Марат.

— ФIыщIэ фхузощI, хэ-
купсэ-гъэсэныгъэ лэжьы-
гъэм хэта дэтхэнэми.  Мы 
Iуэхум жыджэру пыкъуэкIа 
еджапIэхэм зауэ-хэкупсагъэ 
зэщIэхъееныгъэм зегъэужьы-
ным хэлъхьэныгъэшхуэ зэ-
рыхуэфщIам шэч хэлъкъым. 
Ди гъунапкъэм къыщыхъу 

Хэкупсагъэм къыхуагъэуш
къэхъукъащIэхэм дыпэIэ-
щIэу щытми, дэтхэнэ еджа-
кIуэми зыуэ щыт ди Iуэхум 
хэлъхьэныгъэ зэрыхуэф-
щIыр хьэкъщ. Мы зэманым 
дызэлъыкъуэтыным, дызэ-
рыIыгъыным мыхьэнэ иIэщ, 
икIи апхуэдэу дызэрыщы-
тыр гухэхъуэщ, — жиIащ 
Хубиев Марат.

ГуфIэгъуэ зэхыхьэм ща-
гъэлъэпIащ Медногорск жы-
лагъуэм щыщ, е 7-нэ клас-
сым щеджэ Гайваронский 
Тарас. ЩIалэм, и ныбжьым 
емылъытауэ, лIыгъэ хэлъу 
къыщIэкIащ. Абы псы IущIам 
итхьэлэ сабийхэр къригъэ-
лащ.  Сабийм зэрихьа гуеи-
гъэм папщIэ къыхуагъэфэ-
щащ «За проявленное му-
жество» УФ-м и Федеральнэ 
ЗэIущIэм ФедерацэмкIэ и Со-
ветым и фэеплъ медалыр.

Мы гъэм хэкупсагъэ, 
зыхъумэжыныгъэ-цIыхубэ, 
спорт лэжьыгъэм траухуа 
мазэм ипкъ иту, республи-
кэм Iуэхугъуэ 300 нэс щра-
гъэкIуэкIащ. Абы хохьэ зауэ, 
спорт зэхьэзэхуэхэри, щэн-
хабзэ мыхьэнэ зиIэ пшыхь-
хэри. А лэжьыгъэмкIэ ны-
бжьыщIэ мин 40 къызэщI-
рагъэубыдащ. 

Лэжьыгъэм хэта дэтхэ-
нэми яхъуэхъуащ Кравчен-

ко Иннэрэ Ганшин Алексей-
рэ. Зэхьэзэхуэм хэтахэм нэхъ 
жану къахэща еджапIэ гуп-
хэм щIыхь тхылъхэр ира-
тащ. КъинэмыщIауэ, респуб-
ликэм и муниципальнэ 
районищым щыIэ егъэджэ-
ныгъэмкIэ къудамэхэм я 
унафэщIхэм фIыщIэ тхылъ-
хэр хуагъэфэщащ.  Зауэ-
спорт зэхьэзэхуэ ирагъэкIуэ-
кIахэр къапщытэжкIэрэ, нэ-
хъыфIу къалъыта ныбжьы-
щIэхэм фэеплъ кубокхэр, ди-
пломхэр, медалхэр иратащ. 

— Хэкупсэ гъэсэныгъэм 

сыт щыгъуи мыхьэнэшхуэ 
идот. Мы гъэри апхуэдэщ. 
ИкIи, сыхуейщ фIыщIэ яхуэ-
сщIыну мы Iуэхур къыддэ-
зыIыгъ, абы жыджэру хэт ди 
ныбжьыщIэхэм, лэжьэгъухэм, 
егъэджэныгъэ IуэхущIапIэ-
хэм я унафэщIхэм, военкома-
тым, ДОСААФ-м, жылагъуэ, 
зауэ, ветеран зэгухьэныгъэ-
хэм. Фэ фогъэлъагъуэ ди 
къэралым и лъэщагъыр, 
сыт щыгъуи Хэкур хъумэ-
ным фыпыкъуэкIыну, дэIэ-
пыкъуэгъу фыхъуну фызэ-
рыхьэзырыр.

Ди республикэм, шэч 
хэмылъу, щIэблэ узыншэ 
къыщIохъуэ — ахэр ди 
къэралым быдэ щыхъуа ха-
бзэхэр зыбгъэдалъхьахэра-
уэ щытщи. Псоми дощIэ, уи 
Хэкумрэ уи лъэпкъымрэ 
ухуэлэжьэным, ар пхъумэ-
ным, нэхъ щIыхь зыпылъ 
Iуэхугъуэ зэрыщымыIэр! — 
жиIащ Кравченко Иннэ.

ГуфIэгъуэ зэIущIэм зы-
къыщагъэлъэгъуащ филар-
монием и артистхэм.

БОРЭНЫКЪУЭ Мадинэ

КъЧР-м узыншагъэр хъу-
мэнымкIэ и министрым и 
къуэдзэ Кипкеевэ Тамарэ-
рэ диспансерым и дохутыр 
нэхъыщхьэ Маху Зуберрэ 
ящIыгъуу хьэщIэр купсэм 
и къудамэхэр зэрылажьэр, 
оборудованэхэр къызэрагъэ-
сэбэпыр зригъэлъэгъуащ. 

ИужькIэ, ахэр ирипсэлъэ-
жащ КъЧР-м узыжьыр зы-
пкъырытхэм дэIэпыкъуэгъу 
зэрахуэхъу Iэмалхэм нэхъри 
егъэфIэкIуэным, узыр къы-
щыщIагъэща къудейм къы-
щыщIэдзауэ, сымаджэр зы-
пхыкIын хуей къэхутэныгъэ-
хэм я зэкIэлъыкIуэкIэр нэ-
хъыфIу гъэпса зэрыхъуным.

 Кострыгин Александр 
уасэфI хуищIащ диспансе-
рым и лэжьыгъэм.  Езыр 
зыщылажьэ «НМИЦ ради-
ологии» ФГБУ-мрэ ди хэ-
гъуэгум щыIэ онкодиспан-
серымрэ зэгъэуIуауэ зэры-
зэдэлажьэр жиIащ. Абыхэм 
щIэныгъэ-нэIурыт Iуэхугъуэ-
хэр, мастер-классхэр, опе-
рацэ хьэлъэхэр зэщIыгъуу 
ирагъэкIуэкI. 

Кипкеевэ Тамарэ къы-
хигъэщащ апхуэдэ зэдэлэ-

ФОКыщIэ яухуэнущ къэрал-уней зэдэлэжьэныгъэр 
ягъэзащIэкIэрэ, инфраструктурэр къэIэтыжынымрэ къы-
зэгъэпэщынымрэкIэ нэхъ гъерэтыфIэу щыIэ Iэмалхэр 
къыхалъытэкIэрэ.  

«Россия» Лъэпкъыбэ гъэлъэгъуэныгъэ-зэхуэсым, УФ-м 
спортымкIэ и министр Матыцин Олег я щыхьэту, КъЧР-м 
физкультурэмрэ спортымрэкIэ и Министерствэмрэ «Управ-
ление спортивными объектами» компанэмрэ мы спорт 
ухуэныгъэр зэращIынымкIэ зэгурыIуэныгъэ зэдащIащ.    

Спорткомплексым хэтынущ гуп щхьэхуэхэм, сабий-
хэм ятегъэпсыхьа зыпсыхьыпIэ пэшхэр, бассейнхэр, узын-
шагъэм щхьэпэ псыхуабэхэр къызыщIэж щIыпIэхэр. 

ФОК-м хэти кIуэ хъунущ и ныбжьым е зыдихьэх 
спорт лIэужьыгъуэм емылъытауэ. ИкIи, нэхъыщхьэращи, 
абдеж узыншагъэкIэ дагъуэ зиIэхэм зыщагъэхъужыну 
лъэкIыныгъэ яIэнущ. Къалащхьэдэсхэм я дежкIэ спорт 
комплексыщIэр унагъуэхэм я хущIыхьэгъуэр щагъакIуэ 
купсэ хъунущ.

«Зи ужь дит проектыр дгъэзащIэкIэрэ, физкульту-
рэмрэ спортымрэ жыджэру етахэм щхьэхуэу къахузэдгъэ-
пэщынущ иджырей зэманым декIурэ щытыкIэфIхэмкIэ 
къызэгъэпэща IуэхущIапIэ. Ар, шэчыншэу, Черкесск 
къалэм щыпсэухэми, абы и хьэщIэхэми яхуэхъунущ гъа-
щIэ узыншэм хуэкIуэным хуач лъэбакъуэ. ЛэжьапIэ Iэна-
тIэ 80-м нэблагъэ спорткомплексым къызэрыдитынуми 
мыхьэнэшхуэ иIэщ», — къыхигъэщащ Темрезов Рэшид. 

ЛЫХЬ Тимур

ЛъэкIыныгъэхэм хагъахъуэ

жьэныгъэхэм и фIыгъэкIэ, 
узыр къыщIэгъэщынымкIэ, 
еIэзэнымкIэ, технологиещIэ-
хэр къэгъэсэбэпынымкIэ 
диспансерым и лэжьыгъэр 
хуабжьу зэрефIэкIуар.

— Ди зэдэлэжьэныгъэм 
ипкъ иту, федеральнэ куп-
сэшхуэхэм щрагъэкIуэкIхэм 
хуэдэу, технологие лъагэ зы-
пылъ операцэхэр ди щIыпIэ-
ми щрагъэкIуэкI. НэгъуэщI 
хэгъуэгушхуэхэм кIуэурэ зэ-
зыгъэIэзэхэм я бжыгъэри 
нэхъ мащIэ хъуащ, —жи-
Iащ министрым и къуэдзэм.

2018 гъэм щIэуэ яухуа, 
зыхуэныкъуэхэмкIэ, зэма-
ным тегъэпсыхьа оборудо-
ванэкIэ къызэгъэпэща дис-
пансерыр республикэм   
сэбэпышхуэ зэрыхуэхъур    
хьэкъщ. Узыр къызэраху-
тэри, абы зэреIэзэхэри аб-
деж щыбогъуэт. 2019 гъэм 
къыщыщIэдзауэ апхуэдэ 
оборудованэ лъэщу сом 
мелуан 604,0-рэ и уасэ къа-
щэхуащ. Ахэр къызэтемыу-

выIэу ягъэлажьэ. 
Иужьрей илъэситхум 

узыжьыр нэхъ щIэх къы-
щIагъэщ зэрыхъуам къыхэ-
кIыу, а узым и зэранкIэ ду-
нейм ехыжхэм я бжыгъэ-
ри хэщIащ.

Маху Зубер дызэрыщи-
гъэгъуэзамкIэ, илъэс къэс 
мыбдеж зыкIэлъызыгъэплъ-
хэр нэхъыбэ хъуурэ ма-
кIуэ. Илъэс кIуам, стацио-
нарым цIыху 9912-м щеIэ-
защ. Технологие лъагэхэр 
къагъэсэбэпкIэрэ, сымаджэ 
215-м медицинэ дэIэпы-
къуныгъэ ирагъэгъуэтащ.

Сымаджэщым къыщагъэ-
сэбэп федеральнэ купсэхэм 
ящIыгъуу теле-зэпыщIэны-
гъэмкIэ ирагъэкIуэкI чэн-
джэщ-гъэлъэгъуэныгъэ лэ-
жьыгъэхэр. Илъэс кIуам, ап-
хуэдэ зэпыщIэныгъэ 268-рэ 
щыIащ.

Ди республикэм и онко-
диспансерым нэхъри зе-
гъэужьа зэрыхъуным, зы-
текъузэн хуей лъэныкъуэ-
хэм зэIущIэм щрипсэлъащ. 
Федеральнэ купсэмрэ хэ-
гъуэгу диспансерымрэ я зэ-
дэлэжьэныгъэр ягъэбыдэу, 
республикэм узыжьым пэ-
щIэт къулыкъум и лъэкIы-
ныгъэхэм нэхъри хагъэ-
хъуэну зэгурыIуащ.

АМИРОКЪУЭ Мадинэ

КъЧР-м онкологиемкIэ диспансерым къеблэгъащ Герцен П. и цIэр зезыхьэ МНИОИ-м и къудамэ 
«НМИЦ радиологии» ФГБУ-м и щIэныгъэрылажьэ нэхъыжь, дохутыр-онколог, медицинэ щIэныгъэхэм 
я кандидат Кострыгин Александр.

Социальнэ IуэхущIапIэ

ФОКыщIэ ящIынущ
Узыншагъэр хъумэным

Къэрэшей-Черкесым и къалащхьэм и ищхъэрэ лъэ-
ныкъуэмкIэ мы гъэм щаухуэнущ метр зэбгъузэнатIэ 
миних къызэщIэзыубыдэ ФОК, республикэм ит спорт 
ухуэныгъэ нэхъ ин дыдэхэм ящыщу. 

Ди телеграм-каналыр

«ЩыIэщ апхуэдэ IэщIагъэ — Хэкур хъумэн!»

Хьэбэз къуажэм дэт, Арэшыкъуэ Р. и цIэр зезыхьэ курыт еджапIэм и Хьэбэз къуажэм дэт, Арэшыкъуэ Р. и цIэр зезыхьэ курыт еджапIэм и 
хэкупсэ щIэблэр, я егъэджакIуэхэр, унафэщIхэр ящIыгъуухэкупсэ щIэблэр, я егъэджакIуэхэр, унафэщIхэр ящIыгъуу

